
Útdráttur 

Markmið rannsóknarinnar var að kanna próffræðilega eiginleika nýs hegðunarmatslista 

sem ætlað er að meta sjálfsstjórn barna.  Atriði listans eru jákvætt orðuð og spyrja um 

eðlilegan þroska barna svo gert er ráð fyrir að svörin normaldreifist.  Listinn 

samanstendur af atriðum sem eiga að meta tilfinningastjórn barna, hugræna- og 

hegðunarstjórn auk athygli og skaplyndi.  Svör bárust frá mæðrum 621 barna á aldrinum 

2-6 ára.  Skoðuð var dreifing svaranna og skekkja.  Þáttagreining var svo gerð á 87 

atriðum sem leiddi í ljós fjóra þætti; Skaplyndi og tilfinningastjórn, Athygli, 

Hegðunarstjórn og Hugræna stjórn.  Listinn var einnig þáttagreindur eftir aldurshópum 

þar sem úrtakinu var skipt í tvennt.  Svipuð þáttauppbygging kom fram hjá báðum 

aldurshópum.  Áreiðanleiki heildartölu listans var viðunandi og sama átti við um 

heildartölur þáttanna.  Aldur hafði marktæk áhrif á þá færni sem metin var með listanum 

en kynjamunur kom einungis fram á þættinum Athygli en ekki í heildartölu listans.  

Samleitni- og sundurgreinandi réttmæti listans við Spurningalista um styrk og vanda 

(SDQ) er viðundandi.  

  



  

 

 

Abstract 

The aim of this study is to evaluate the psychometric properties of a new behavior rating 

scale for children.  The scale is intended to assess different aspects of childrens self-

control, including behavioral-, cognitive- and emotional control as well as temperament 

and attentional control. The questionnaire consists of positively formulated items about 

children´s natural development.  The items are therefore expected to obtain a normal 

distribution which is the prerequisite for a dimensional aproach to teh evaluation of 

behavioral problems.  The participants were 621 mothers of two to six year old children 

in Reykjavik.  They answered the new behavior rating scale as well as SDQ (The Strength 

and Difficulties Questionnaire).  The idea was to compare the two for validity analysis.  

Distribution of items was examined and skewed items dropped.  Principal axis factor 

analyses led to four factors; Temperament and emotional regulation, Attention, 

Behavioral control and Cognitive control.  The reliability and comunalities were 

acceptable and so was the correlation between the factors.  No gender difference were 

detected except in the factor Attention, where girls achieved slightly higher average 

scores than boys. Older children achieved higher scores than younger children, as was 

expected. Comparison to the SDQ showed that convergent- and divergent reliability was 

satisfactory. The results are promising and indicate that it may be possible to approach 

behavior problems as a spectrum. 

Inngangur 

Sjálfsstjórn er mikilvæg færni í lífi fólks og á stóran þátt í farsæld og velgengni.  

Börn sem búa ekki yfir áhrifaríkri og sveigjanlegri sjálfsstjórnarfærni eru í aukinni 

hættu að lenda í erfiðleikum og því hefur verið talin rík ástæða til að fylgjast með 

þessari færni hjá börnum.  Með sálfsstjórn er átt við hegðun sem fólk framkvæmir í 

þeim tilgangi að nálgast ákveðið takmark.  Þessi færni getur því náð yfir svið 

hegðunar, hugsunar og tilfinninga.  Mat á sjálfsstjórn ungra barna gefur mikilvægar 

upplýsingar því sýnt hefur verið fram á að sjálfsstjórn á einu aldursstigi spáir fyrir 

um getu síðar á ævinni (Kochanska, Murray og Harlan, 2000).  Enn fremur hefur 

komið í ljós að börn sem eiga í sjálfsstjórnarvanda á aldrinum þriggja til fimm ára 

eru líkleg til að stríða við hegðunarvanda síðar á ævinni (Caspi, Henry, McGee, 

Moffitt og Silva, 1995).  Sjálfsstjórnarvandi getur komið fram sem athyglisbrestur 

með ofvirkni (ADHD) sem er algengasta röskunin meðal barna, en talið er að 5-

10% barna þjáist af henni (Faraone, Gilberg og Biederman, 2003).   

Samkvæmt hefð byggist greining á geðrænum vandamálum barna á 

flokkahugmyndum um geðraskanir.  Þannig miðast greiningarviðmið við fjölda 

einkenna fyrst og fremst.  Ýmis vandkvæði eru á þessari aðferð svo ástæða hefur 

þótt að skoða aðrar leiðir.  Ein þeirra er að meta geðræn vandamál á samfellu en þá 

er gert ráð fyrir að allir geti fundið fyrir einkennunum en í mismiklum mæli.  

Sjálfsstjórn er dæmi um færni sem gæti hentað vel að meta á samfellu en forsendan 

fyrir því er að matstækið meti eðlilega færni og þroska.  Þannig ætti að vera hægt 

að ná fram normaldreifingu í svörun en frávikin birtast þá sem öfgagildi á vídd.     

Sjálfsstjórn 

Sjálfsstjórn er fyrirferðamikið umfjöllunarefni innan sálfræðinnar, enda er hún 

mikilvæg forsenda andlegrar velferðar og lífsgæða (Barkley, 1997; Caspi o.fl., 1995; 

Eisenberg, Fabes, Guthrie og Reiser, 2000a; McClelland, Cameron, Wanless, og 

Murray, 2007; Southam-Gerow og Kendall, 2002).  Þegar talað er um sjálfsstjórn er 

átt við öll þau ferli sem fólk grípur til í viðleitni sinni til að ná stjórn á gjörðum 

sínum og innra ástandi.  Þetta er víðtækt hugtak sem nær yfir svið tilfinninga, 

hegðunar og hugarstarfs.  Þannig hefur sjálfsstjórn verið skilgreind sem almenn 

færni til að stjórna hegðun sinni, athygli og geðhrifum í samræmi við kröfur 

umhverfisins (Colman, Hardy, Myesha, Raffaelli og Crockett, 2006).  

Flestum ber saman um að sjálfsstjórn sé margþátta hugtak en ekki er samrómur 

um hvernig nákvæmlega beri að skilgreina hugtakið og hvaða þættir liggja til 

grundvallar þess.  Oftast er þó talað um að sjálfsstjórn samanstandi af eftirfarandi 

grundvallarþáttum; hegðunarstjórn, tilfinningastjórn og hugrænni stjórn (Colman 

o.fl. 2006; McClelland o.fl. 2007).  Cameron Pontiz og félagar flokka sjálfsstjórn hins 

vegar niður eftir því hvort hún byggist á hugrænni færni eða tilfinningalegri. 

(Cameron Pontiz, McMlelland, Jewkes, McDonald Connor, Farris, & Morrison, 

2008).   

Viljastýrð stjórn (effortful control) 

Geta til að halda aftur af ákveðinni hegðun í þeim tilgangi að framkvæma aðra er 

mikilvægur grundvöllur sjálfsstjórnar en hegðunar-, tilfinninga- og hugræn stjórn 

veltur á þessari færni (Rothbart, Ellis og Posner, 2004).  Hugtakið viljastýrð 

sjálfsstjórn (effortful control) er notað yfir athöfn sem lýtur vilja einstaklings og er 

framkvæmd í því skyni að nálgast ákveðið takmark.  Dæmi um hegðun sem flokkast 

undir viljastýrða sjálfsstjórn er þegar einstaklingurinn hugsar áður en hann 

framkvæmir, réttir upp hönd til að fá að segja eitthvað, hemur reiði ef slíkt 

viðbragð er óviðeigandi miðað við aðstæður, lækkar róminn eða hægir á 

hreyfingum, beinir athygli frá truflandi áreiti, o.s.frv.  Þessi tegund sjálfsstjórnar er 

því nokkuð víðfeðm og getur átt við margar ólíkar athafnir.  Upphaflega kom þetta 

hugtak fram í rannsóknum á skaplyndi barna þar sem fjallað er um viljastýrða 

stjórn í samhengi við persónueinkenni (Rothbart og Bates, 1998).  Sýnt var fram á 

samband á milli þessarar færni og ákveðinna persónueinkenna en á sama tíma 

hefur einnig verið lögð fram tilgáta þess eðlis að athygli og stýrifærni liggi til 

grundvallar þessari færni (Rothbart o.fl., 2004).  Kochanska og félagar staðsetja 

hugtakið einhvers staðar á milli skaplyndis og hegðunarstjórnar (Kochanska o.fl., 

2000).  Mælingar á þessari tegund sjálfsstjórnar geta beinst að athyglisstjórn 

(attentional control), það er færni til að beina athyglinni í tiltekna átt eða stýra 

henni á milli áreita.  Einnig beinast þær að hömlunarstjórn (inhibitory control) sem 

er færnin til að hemja hegðun í samræmi við tiltekið markmið.  Að lokum hefur  

virkni (activation control) verið mæld í þessum tilgangi en þá er átt við færni til að 

framkvæma tiltekna hegðun þegar löngun er ekki til staðar (Eisenberg, Smith, 

Sadovski og Spinrad, 2004).  Einnig hefur verið fjallað um sjálfsstjórn út frá 

sjónarmiði hugrænnar taugasálfræði en þar er tilhneiging til að  vísa í stýrifærni 

(executive function).  Þá er sérstök áhersla lögð á tiltekna hluta stýrifærninnar, það 

er athygli og hugrænan sveigjanleika (attentional- and cognitive flexibility), 

vinnsluminni (working memory) og hömlunarstjórn (inhibition control) (McClelland 

og Cameron, 2012).   

Grundvallarþættir sjálfsstjórnar  

Almennt er gert ráð fyrir að ákveðin grundvallarfærni þurfi nauðsynlega að vera til 

staðar svo hægt sé að ná stjórn á hegðun, hugsun eða tilfinningum.  Ekki eru allir 

sammála um hver þessi grundvallarfærni er en flestir benda þó á mikilvægi 

hömlunarstjórnar, athygli og vinnsluminnis í þessu samhengi (McClelland og 

Cameron, 2012; Carlson og Wang, 2007; Eisenberg o.fl., 2004)  Það er því ástæða til 

að fjalla sérstaklega um þessa þrjá þætti áður en lengra er haldið.  

Hömlunarstjórn gerir fólki kleift að halda aftur af ósjálfráðu viðbragði í þeim 

tilgangi að fremja annað í samræmi við tiltekið markmið.  Þegar talað er um 

ósjálfrátt viðbragð er átt við fyrstu viðbrögð einstaklings við ákveðnu áreiti, eins og 

að hrækja út úr sér mat sem honum finnst vondur, segja strax það sem kemur upp í 

hugann, yfirgefa leiðinlegar eða óþægilegar aðstæður eða beita ofbeldi ef einhver 

gengur fram af honum o.s.frv.  Í samfélagi manna má segja að markmið sé að 

samskiptin gangi nokkuð snurðulaust fyrir sig, að þau séu jákvæð og kannski 

uppbyggileg, nærandi og/eða skemmtileg.  Til þess að ná þessu markmiði þarf 

hömlunarstjórnin að koma til.  Tillitssemi, kurteisi og aðrar umgengnisreglur 

krefjast þess oft að hemja fyrstu viðbrögð og framkvæma önnur meira viðeigandi.  

Það þarf til dæmis að skoða hugsanir sem koma upp í hugann áður en þeim er 

gloprað út.  Spurningar eins og hvort viðeigandi eða tímabært sé að tjá þær velta á 

hömlunarstjórn.  Þessi færni er mikilvæg á flestum sviðum lífsins og ekki síst í 

samskiptum við annað fólk.  Að bíða þar til röðin kemur að manni, hemja 

óviðeigandi athugasemdir og að leysa ágreiningsmál án ofbeldis eru dæmi um 

hegðun sem byggjast á hömlunarstjórn en skortur á hömlunarstjórn getur valdið 

ýmsum vandkvæðum í lífi barna og er til dæmis grundvallarvandi í athyglisbresti 

með ofvirkni (Barkley, 1997).  

Athygli er mikilvægur þáttur í sjálfsstjórn (Eisenberg o.fl., 2004).  Greina má 

athygli niður í nokkra þætti sem hver um sig stendur fyrir ólíka færni.  Í fyrsta lagi 

er það getan til að færa athyglina á milli áreita (shift) en þessi færni gerir fólki kleift 

að skipta sér á milli ólíkra verkefna eða ná aftur einbeitingu eftir að hafa orðið fyrir 

truflun.  Í öðru lagi er það getan til að halda athygli við eitt verkefni þrátt fyrir 

truflun (focus) en það reynir á þessa færni í leikskólaumhverfinu þar sem margt er 

að gerast á sama tíma sem auðveldlega getur dregið athygli barnsins frá sínum 

verkefnum.  Í þriðja lagi er það getan til að beina athygli að mörgum áreitum í þeim 

tilgangi að velja eitt (selectivity) en þetta krefst ákveðinnar yfirsýnar auk færni til 

að velja viðeigandi áreiti til að beina athyglinni að (Rueda, Posner og Rothbart, 

2004).  

Áhrif athygli á hegðunarstjórn liggja meðal annars í því að athyglin stjórnar því 

hvaða skynáreiti komast í gegn (þ.e. hverju fólk tekur eftir, hvað það sér, heyrir eða 

finnur) sem hefur áhrif á hegðun (Rueda o.fl., 2004).  Einnig hefur verið sýnt fram á 

að fólk beitir ýmsum aðferðum til að stjórna eigin hegðun, hugsun og/eða 

tilfinningum og ein af þeim tengist athygli.  Þá er athyglinni beint að einhverju sem 

laðar fram eftirsóknarverð tilfinningaviðbrögð en frá hinu sem veldur uppnámi.  

Sýnt hefur verið fram á þessa tilhneigingu hjá börnum allt niður í þriggja mánaða 

aldur, en börn sem eru í uppnámi róast við að horfa eða hlusta á áhugaverða 

atburði (Rothbart o.fl., 2004).  Börn á leikskólaaldri sem geta hamið sig í þeim 

tilgangi að bíða eftir einhverju eftirsóknaverðu (delay-of-gratification task) nota 

markvissar aðferðir til að auðvelda sér biðina.  Ein af þeim áhrifaríkari snýr að 

athyglisstjórn (Raver, Blackburn, Bancroft og Torp, 1999).  Þessi færni hefur til að 

mynda verið metin í svokölluðum sykurpúða-tilraunum (Mischel og Mischel, 1983) 

en þar er börum boðið upp á að velja á milli eins sykurpúða eða tveggja.  Til þess að 

eiga kost á tveimur sykurpúðum þarf barnið að bíða í tiltekinn tíma án þess að 

snerta sykurpúðann sem staðsettur er fyrir framan það.  Ef hins vegar barnið velur 

að bíða ekki fær það aðeins einn sykurpúða (Mischel og Mischel, 1983).  Að lokum 

má minna á að fylgni á milli athyglisvanda og sjálfsstjórnarvanda hefur lengi verið 

þekkt en þetta er eitt af aðaleinkennum ADHD (Barkley, 1997)  

Það má því með sanni segja að mat á athygli getur gefið mikilvægar upplýsingar 

um sjálfsstjórn einstaklings auk þess sem sýnt hefur verið fram á að athyglisstjórn 

á leikskólaaldri gefur forspá fyrir sjálfsstjórn og hegðunarvanda síðar á ævinni 

(Eisenberg, Guthrie, Fabes, Shepard, Losoya, Murphy o.fl., 2000b; Kochanska o.fl., 

2000).  Þegar meta á börn þarf hins vegar alltaf að taka mið af þroska þeirra því 

athygli þroskast hratt og breytist mikið á fyrstu árum ævinnar (Rueda o.fl., 2004).  

Vinnsluminni er einnig mikilvægur þáttur í sjálfsstjórn en þegar talað er um 

vinnsluminni er átt við kerfi sem sér um að skrá nýjar upplýsingar, viðhalda þeim 

og sækja úr langtímaminninu í þeim tilgangi að framkvæma tiltekið verk.  Þessar 

upplýsingar geta snúið að markmiði eða tilgangi verksins og þeim aðferðum sem 

nauðsynlegar eru til að hægt sé að framkvæma verkið(Unsworth og Engle, 2007).  

Vinnsluminnisgeta fólks er ólík en hún felur í sér það magn upplýsinga sem 

viðkomandi nær að vinna úr á hverjum tíma.  Góð vinnsluminnisgeta auðveldar 

fólki að bregðast við breyttum aðstæðum og óvæntum uppákomum um leið og 

hegðun er stýrt í átt að fyrirfram ákveðnu takmarki.  Það er því ljóst að 

vinnsluminnisgeta hefur áhrif á sjálfsstjórn (Ilkowska og Engle, 2010).  

Athyglisstjórn hefur áhrif á vinnsluminnisgetu en það hjálpar að beina athyglinni 

að upplýsingum sem skipta máli fyrir tiltekið verk og frá truflandi áreiti (Ilkowska 

og Engle, 2010).  Hömlunarstjórn skiptir einnig máli þar sem hún takmarkar magn 

þeirra upplýsinga sem teknar eru í minnið.  Hömlunarstjórnin virkar því eins og sía 

sem hleypir í gegn þeim upplýsingum sem skipta máli fyrir viðkomandi verk en 

útilokar það sem skiptir minna eða engu máli.  Skert vinnsluminni tengist því oft 

skertri hömlunarstjórn og/eða slakri athyglisstjórn (McClelland o.fl., 2007). 

Stýrifærni  

Stýrifærni er regnhlífarhugtak  sem notað hefur verið yfir þau hugrænu ferli sem 

meðvituð stjórn hugsunar og athafna byggist á (Isquith, Gioia og Espy, 2004).  

Stýrifærni hefur því verið talin nauðsynleg í framtíðaráætlunum og flókinni 

markmiðstengdri hegðun.  Hún felur í sér fjölbreytt safn hugrænna ferla, þar á 

meðal áætlanagerð (planning), markmiðssetningu (goal setting), vinnsluminni, 

hugrænan sveigjanleika (cognitive flexibility), athyglisstjórn, greiningu og 

leiðréttingu á villum og hömlunarstjórn (Isquith o.fl., 2004; Anderson, 2002; 

Miyake, Friedman, Emerson, Witzki, Howerter, & Wager, 2000).  Flest bendir til að 

stýrifærni sé margþátta hugtak þar sem hver þáttur felur í sér sérhæfða virkni sem 

líklega á rætur að rekja til ákveðinna svæða í framheilaberkinum.  Samkvæmt 

þessari hugmynd er gert ráð fyrir að samband sé á milli þáttanna (heilasvæðanna) 

sem leiðir til þess að fleiri en einn þáttur hlýtur að koma við sögu í úrlausn flókinna 

verkefna (Anderson, 2002).  

Hlutverk stýrifærni í sjálfsstjórn  

Atferlislistinn BRIEF (Behavioral Rating Inventory of Executive Function) er þekkt 

mælitæki sem mikið hefur verið notað til að meta stýrifærni fólks.  Þáttagreining á 

BRIEF hefur leitt í ljós þrjá yfirþætti; hegðunarstjórn (behavioral regulation) en 

undir hann fellur hömlunarstjórn (inhibit) og sjálfstýring (self-monitor), 

tilfinningastjórn (emotional regulation) en undir hann falla undirþættirnir stjórn á 

tilfinningum (emotional control) og fastheldni (shift).  Þriðji yfirþátturinn er síðan 

hugræn færni (metacognition) en undir hann fellur frumkvæði (initiate), 

vinnsluminni, skipulagshæfni, skipulag á gögnum og eftirtektasemi (monitor).  

(Gioia, Isquith, Retzlaff og Espy, 2002).  Þegar þáttabyggingin er skoðuð kemur í 

ljós að yfirþættirnir hafa að geyma hin þrjú svið sjálfsstjórnar; hegðunar-, 

tilfinninga- og hugræna stjórn.  Undirþættirnir virðast svo standa fyrir færnina sem 

sjálfsstjórnin veltur á.  Þar er til að mynda hvatastjórn, færni til að halda aftur af 

hegðun sem þegar er hafin, sveigjanleiki í hugsun þegar leysa á flókin vandamál, 

færni til að skipta sér á milli ólíkra verkefna og að varðveita upplýsingar í huganum 

á meðan á verki stendur, svo eitthvað sé nefnt.  Samkvæmt þessu gera Gioia og 

félagar (2002) ráð fyrir að stýrifærni sé færnin sem liggur til grundvallar 

sjálfsstjórn.  Þessi hugmynd er ekki svo ólík hugmynd Barkleys en hann hefur sett 

fram líkan til að skýra sjálfsstjórnarvanda barna með ADHD.  Í líkani Barkleys er 

lögð áhersla á samspil stýrifærni og sjálfsstjórnar þar sem hlutverk stýrifærninnar 

er að stuðla að því að hegðun sé framkvæmd í samræmi við markmið hennar.  Með 

öðrum orðum er það stýrifærnin sem hefur áhrif á að hegðun sé framkvæmd á 

þann hátt sem ætlunin var að framkvæma hana.  Færni sem flokkast undir 

stýrifærni, samkvæmt hugmynd Barkleys, er að geta haldið markmiðinu í huganum 

á meðan athöfnin er framkvæmd, geta til að halda aftur af sér og bíða eftir umbun 

sem von er á síðar, skipulagning, úthald, framtakssemi o.s.frv.  Allt er þetta færni 

sem flokkast undir stýrifærni og hefur áhrif á hegðunarstjórn.  Líkanið nær þannig 

yfir sýnilega hegðun og einnig þau taugasálfræðilegu ferli sem hegðunin byggir á, 

en samkvæmt líkaninu er það stýrifærnin (Barkley, 1997).   

Eins og sjá má af því sem þegar hefur verið greint frá eru mörkin á milli 

sjálfsstjórnar og stýrifærni alls ekki einföld og nokkuð misjafnt milli fræðimanna 

hvernig fjallað er um þau. Zhou og fél. færa rök fyrir því að oft sé verið að fjalla um 

sama hlutinn með ólíkum hætti.  Þeir báru saman tvö hugtök sem bæði hafa verið 

til umfjöllunar í rannsóknum á sjálfsstjórn barna en þetta eru viljastýrð stjórn 

(effortful control) og stýrifærni (executive function).  Þeir komust að því að mörkin á 

milli þessara hugtaka eru alls ekki skýr og virðist aðgreiningin fyrst og fremst liggja 

í mismunandi sjónarhorni rannsakendanna.  Bæði hugtökin fjalla um hegðun sem 

byggist á meðvitaðri ákvörðun og framkvæmd er í þeim tilgangi að nálgast ákveðið 

markmið og snúa því bæði að sjálfsstjórn.  Samanburður á hugtökunum leiðir hins 

vegar í ljós að frekar er talað um viljastýrða stjórn í rannsóknum á skapgerð en 

tilhneiging til að vísa í stýrifærni í taugasálfræðilegum rannsóknum (Zhou, Chen og 

Main, 2012).  Þetta er eilítið ólíkt umfjöllun Barkleys sem skilgreinir sjálfsstjórn 

sem viðbragð eða hegðun með þann tilgang að hafa áhrif á líkur þess að ákveðnar 

afleiðingar verði að veruleika.  Stýrifærni notar hann hins vegar yfir hugrænu 

aðgerðirnar sem sjálfsstjórn byggir á (Barkley, 1997).  Að því sögðu má gera ráð 

fyrir að skoðun og mat á stjórn og stýrifærni barna ætti fyrst og fremst að beinast 

að sjálfsstjórn þeirra enda má færa rök fyrir því að sjálfsstjórn byggi að miklu leyti 

á stýrifærni þannig að sérstakt mat á stýrifærni bætir í raun engu við slíkt mat.  Þá 

skiptir máli að sjálfsstjórnarmat beinist að hegðun en ekki hugarferlum barna þó 

gengið sé út frá því að sjálfsstjórn velti á ákveðnum hugrænum ferlum og slíkt mat 

ætti því að gefa mynd af þeim um leið.  

Flokkar sjálfsstjórnar 

Eins og áður hefur komið fram er ekki samhljómur meðal fræðimanna um með 

hvaða hætti skuli fjallað um sjálfsstjórn eða hvaða þættir liggja að baki sjálfsstjórn.  

Þó virðist rík tilhneiging vera til þess að skipta sjálfsstjórn niður í þrjá þætti, þ.e. 

stjórn á hegðun, hugsun og tilfinningum (McClelland og Cameron, 2012).  Hér á 

eftir verður fjallað um hegðunarstjórn, hugræna stjórn og tilfinningastjórn og farið 

lauslega yfir þá færni sem liggur til grundvallar hverjum flokki sjálfsstjórnar fyrir 

sig.  

Hegðunarstjórn  

Hegðunarstjórn vísar í hæfni til að stýra eigin hegðun eða halda aftur af henni.  

Hegðun eins og að bíða í röð, leysa ágreining með orðum í stað ofbeldis, skiptast á í 

leik, halda ótrauður áfram í verkefni og muna leiðbeiningar á meðan unnið er að 

verkefni veltur á sjálfstjórn og er því mikilvæg í lífi barn (McClelland og Cameron, 

2012).  Þessi skilgreining á hegðunarstjórn er þó fremur hugræn og hefur af 

sumum verið aðgreind frá hegðunarstjórn sem veltur meira á tilfinningu (t.d. að 

geta valið verðug verðlaun sem koma fram síðar fram yfir lítinn ávinning sem fæst 

strax eða haldið aftur af gráti) (Cameron Pontiz o.fl., 2008).  Aðrir leggja minna upp 

úr slíkum flokkunum og setja þetta allt undir einn hatt.  Þá fellur til að mynda geta 

til að bíða eftir góðgæti (delaying gratification), hæfileikinn til að fara eftir 

leiðbeiningum og hafa hemil á hvatvísi og reiði allt undir hegðunarstjórn (Von 

Suchodoletz, Trommsdorff, Heikamp, Wieber og Gollwitzer, 2009).  Samkvæmt 

Barkley veltur hegðunarstjórn á hömlunarstjórn (behavioral inhibition) og 

hugrænum ferlum eins og vinnsluminni, hvata-og tilfinningastjórn, hæfni til að 

skoða fyrirbæri frá nýju sjónarhorni og innra tali.  Þessi hugrænu ferli flokkar hann 

undir stýrifærni (Barkley, 1997).  Það er því mismunandi með hvaða hætti 

fræðimenn fjalla um þetta fyrirbæri en hér verður sjónum beint að hegðunarstjórn 

sem lýtur vilja einstaklingsins og snýr að hegðun sem framkvæmd er með ákveðið 

takmark í huga (andstætt ósjálfráðum viðbrögðum).  Sú skilgreining byggir á þeirri 

hugmyndafræði að hegðunarstjórn velti á hugrænni færni, það er á 

hömlunarstjórn, athygli og vinnsluminni.  Á fyrstu árum ævinnar, þegar hugrænn 

þroski er enn af skornum skammti, hafa börn litlar sem engar forsendur til að taka 

ákvörðun um að stjórna hegðun sinni.  Umhverfið gerir hins vegar kröfu til barna 

um ákveðna hegðun sem oftast er fylgt eftir af foreldrum og öðrum 

umönnunaraðilum.  Börnum er til að mynda snemma kennt að lemja ekki önnur 

börn, borða við matarborð og hlaupa ekki innanhúss svo fátt eitt sé nefnt.  Um 

tveggja ára aldur fer hegðunarstjórn barna að miklu leyti eftir því hversu vel þeim 

gengur að hlýða og fara eftir fyrirmælum (Kopp, 1982).  Smám saman læra börnin 

að tileinka sér reglurnar og samfara auknum hugrænum þroska færist stjórnin frá 

umhverfinu (foreldrum) inn á við.  Á þann hátt eykst færni barna til að velja að fara 

eftir reglum, jafnvel þó enginn fullorðinn sé á staðnum til að framfylgja þeim.  Flest 

börn hafa náð lágmarksþroska fyrir þessa færni í kringum fjögurra ára aldurinn 

(Kopp, 1982).  Rannsóknir hafa sýnt að hömlunarstjórn barna þroskast ört á 

þessum fyrstu árum ævinnar.  Þriggja ára börn eiga erfitt með að hemja fyrstu 

viðbrögð (t.d. að hlaupa ef þau eru spennt) en þessi vandi kemur í ljós þegar þau 

eru beðin um að halda aftur af sér, til dæmis með því að hægja verulega á 

hreyfingum eða hvísla.  Um fjögurra ára aldur hafa börn náð betri tökum á þessari 

færni (Carlson, 2005). 

Hugræn stjórn  

Hugrænn þroski tekur miklum breytingum á fyrstu árum ævinnar.  Aukin 

athyglisstjórn, betra minni og dýpri skilningur á umhverfinu, samskiptum og 

sjálfum sér skilar sér í aukinni sjálfsstjórn  (Carlson, 2005).  Þessi færni hefur til 

dæmis áhrif á skilning barna á afleiðingum hegðunar sinnar og gerir þeim kleift að 

setja sig í spor annarra og skilja áhrif eigin hegðunar á annað fólk.  Hömlunarstjórn 

er einnig stór þáttur í hugrænni stjórn en hún gerir fólki kleift að hemja eða bæla 

ágengar hugsanir sem vinna ekki með því markmiði sem sett hefur verið fram eða 

því verkefni sem unnið er að (Carlson og Wang, 2007).  Sem dæmi um hegðun sem 

gæti flokkast undir hugræna stjórn er að hugsa sig um áður en eitthvað er 

framkvæmt og að geta sagt fyrir um líkleg viðbrögð annarra við tiltekinni hegðun.  

Þá er til dæmis átt við að barnið viti að það að lemja önnur börn er líklegt til að laða 

fram neikvæð viðbrögð frá þeim eða ávítur frá foreldrum.  Um þriggja ára aldur 

verður ákveðið stökk í hugrænum þroska barna þegar hæfni þeirra til að geta sett 

sig í spor annarra eykst til muna (Wellman, Cross og Watson, 2001) og skilningur á 

sambandinu á milli orsakar og afleiðingar sem sést meðal annars á því að barnið er 

meðvitað um afleiðingar eigin hegðunar.  

Tilfinningastjórn  

Tilfinningaþroski kemur fram í því hvernig fólk skilur, tjáir og stjórnar tilfinningum 

sínum.  Tilfinningastjórn getur bæði átt við um það þegar reynt er að hafa áhrif á 

líkurnar á tilfinningalegu uppnámi (t.d. forðast aðstæður sem valda vanlíðan) og 

einnig stjórn á tilfinningaviðbrögðum eftir að kveikt hefur verið á þeim (t.d. róa sig 

niður, yfirgefa aðstæður eða beina athyglinni frá því sem veldur uppnámi en að 

hinu sem vekur upp jákvæðari tilfinningar).  Það má því segja að tilfinningastjórn 

sé ein tegund hegðunarstjórnar þar sem hegðun er stýrt í átt að ákveðnu markmiði.  

Hér gæti markmiðið verið að halda samskiptum góðum, gefa góða mynd af sér eða 

einfaldlega að komast hjá vanlíðan sem fylgir uppnáminu.  Þannig byggist 

tilfinningastjórn á því að beina tilfinningaviðbrögðum í þá átt sem telst vera líkleg 

til að ná tilteknu markmiði.  Fólki gengur misvel að hafa stjórn á tilfinningalífi sínu 

og viðbrögðum og vitað er að þessi færni veltur að miklu leiti á skaplyndi þess.  Það 

hefur því talist mikilvægt að taka tillit til beggja þátta í rannsóknum á 

tilfinningastjórn, það er að segja hvernig fólki tekst að stjórna 

tilfinningaviðbrögðum sínum og einnig skaplyndi þess (Calkins, Gill, Johnson og 

Smith, 1999). 

Rannsóknir hafa sýnt að börn sem hafa náð góðum tökum á viljastýrðri stjórn tjá 

síður neikvæðar tilfinningar og hafa betri stjórn á sér í aðstæðum sem eru líklegar 

til að vekja tilfinningaviðbrögð (Carlson og Wang, 2007).  Eins og áður hefur komið 

fram er viljastýrð stjórn mikilvæg færni sem byggist á grundvallarþáttunum 

athygli, hömlunarstjórn og vinnsluminni.  Í tengslum við tilfinningar gerir 

athyglisstjórnin fólki kleift að beina athyglinni að því sem vekur jákvæðar 

tilfinningar og frá því sem leiðir til neikvæðra tilfinninga.  Hömlunarstjórnin 

hjálpar til við að halda aftur af neikvæðum hugsunum og tilfinningum og hlutverk 

vinnsluminnisins verður að halda markmiðinu í huganum á meðan á athöfn 

stendur.  Með markmiði er átt við ávinninginn af því að hegða sér á ákveðinn hátt 

eða hemja ákveðin tilfinningaviðbrögð.  Tilfinningastjórn veltur því á innri þáttum 

eins og hugrænum þroska og einnig ytri þáttum svo sem þekkingu á reglum 

samfélagsins og hvað telst viðeigandi hegðun (Carlson og Wang, 2007).  Það má því 

gera ráð fyrir að tilfinningastjórn barna taki miklum breytingum á fyrstu árum 

ævinnar, um leið og hugræn færni tekur þroskastökk og þekking og skilningur 

barna á eðli samskipta eykst að sama skapi.  Í rannsóknum á tilfinningastjórn barna 

hefur þó einnig verið sýnt fram á þátt skaplyndis sem virðist verða fyrir minni 

áhrifum af þroska og helst því stöðugri en tilfinningastjórnin (Kochanska o.fl., 

2000; Rothbart og Bates, 1998).  Skaplyndi hefur áhrif á það hvernig fólk bregst við 

tilfinningalegu álagi.  Sem dæmi er sá sem er geðgóður líklegri til að hemja sig ef 

hann reiðist en sá sem er oft pirraður.  Skaplyndiseinkenni sem sýnt hefur verið 

fram á að tengjast frekar slakri tilfinningastjórn eru til dæmis hvatvísi, 

tilfinninganæmi, pirringur og tilhneiging til að bregðast við aðstæðum með reiði 

(Eisenberg o.fl., 2000a).   

Þriggja ára börn eiga erfitt með að hemja ríkjandi viðbragð til að framkvæma 

annað meira viðeigandi, enda eru þau almennt ekki komin með gott vald á þessari 

færni fyrr en um fimm ára aldur (Carlson og Wang, 2007).  Það má því búast við 

svipaðri þróun í tilfinningastjórn, það er að segja að börn yngri en fimm ára gætu 

átt erfitt með að hemja reiði og að róa sig niður þegar þau eru í uppnámi (Carlson 

og Wang, 2007).  Tilfinningastjórn er mikilvægur þáttur í lífi barna sem hefur áhrif 

á velferð þeirra og lífsgæði.  Sterkt samband hefur fundist á milli tilfinningastjórnar 

og félagslegrar velgengni (Eisenberg o.fl., 2000b) auk þess sem tilfinningastjórn er 

mikilvægur þáttur í andlegu heilbrigði einstaklingsins (Southam-Gerow og Kendall, 

2002).  Það er því rík ástæða til að beina sjónum sérstaklega að þessari færni í mati 

á börnum.  

Mat á sjálfsstjórn barna 

Mat á sjálfsstjórn ungra barna gefur mikilvægar upplýsingar um framtíðarhorfur 

því sýnt hefur verið fram á að sjálfsstjórn barna á einu aldursstigi gefur 

vísbendingar um getu síðar á ævinni (Kochanska o.fl., 2000).  Enn fremur hefur 

komið í ljós að börn sem eiga í sjálfsstjórnarvanda á aldrinum þriggja til fimm ára 

eru líkleg til að stríða við hegðunarvanda síðar á ævinni (Caspi o.fl., 1995).  Það er 

því ærin ástæða til að skoða þessa færni sérstaklega hjá börnum.  Þegar sjálfsstjórn 

barna er metin þarf þó að taka mið af aldri barnsins og þroska.  Ástæðan er sú að 

þessi færni  tekur miklum breytingum á fyrstu árum ævinnar svo fullnægjandi 

mynd af sjálfsstjórn barna fæst ekki nema tekið sé tillit til aldurs og þroska (Isquith 

o.fl., 2004).   

Áhrif þroska á sjálfsstjórn   

Sjálfsstjórn barna er að þroskast allt frá fæðingu þó þessi færni sé mjög frumstæð 

og ósjálfráð á fyrstu mánuðum ævinnar.  Smám saman öðlast barnið þó aukna 

stjórn á líkama sínum, til dæmis augna- og handahreyfingum, raddbeitingu o.s.frv.  

Á þessum tíma eykst athyglisstjórn barnsins einnig mikið en það hefur áhrif á 

sjálfsstjórn (Rueda o.fl., 2004).  Á næstu mánuðum verður hegðun barnsins 

viljastýrðari þó enn sé að mestu um að ræða viðbrögð og lítið fari fyrir 

markmiðssækinni hegðun á þessu stigi máls.  Það gerist ekki fyrr en við níu 

mánaða aldurinn en þá er hegðunin orðin markmiðssæknari en áður og barnið 

getur að minnsta kosti brugðist við hættumerkjum, til dæmis með því að taka fyrir 

eyrun í hávaða eða forða sér frá meintri ógn.  Á öðru árinu eykst skilningur barna á 

sjálfinu sem aðskildu fyrirbæri frá umheiminum auk þess sem tungumálafærnin 

byrjar að taka á sig mynd.  Þetta verður til þess að börnin fara að skilja að þau geti 

haft áhrif á umhverfið og á sama tíma eykst einnig hvatastjórn þeirra.  En þrátt fyrir 

vaxandi skilning hafa þau ekki ennþá náð nægilegum þroska þegar kemur að 

sjálfsstjórn og bregðast því við mótlæti með uppnámi, reiði og gráti (Kopp, 1982).  Í 

kringum tveggja og hálfs árs aldurinn eru börn farin að geta hamið hegðun sína ef 

þau eru beðin um það (Kochanska o.fl., 2000).  Það er svo ekki fyrr en um þriggja til 

fjögurra ára aldur sem börn byrja að þróa með sér nægilega sjálfsstjórn til að fara 

eftir reglum og hafa stjórn á sér þegar enginn fullorðinn er að fylgjast með (Kopp, 

1982) en tök barna á þessari færni eykst ört á næstu árum.  Þetta er vendipunktur í 

þroskaferlinu því á þessu stigi er stjórn barnsins að færast inn á við sem þýðir að 

barnið tekur sjálft ákvörðun um að stjórna hegðun sinni og byggist sú ákvörðun á 

þekkingu og skilningi barnsins um orsök og afleiðingu, viðeigandi hegðun og 

muninn á eigin huga og annarra. Þetta er andstæðan við ytri stjórn en það þýðir að 

hegðun stjórnast af ytri áreitum, til dæmis fyrirmælum eða tafarlausum 

afleiðingum hegðunar.  Um fjögurra ára aldur eru flest börn komin með nægilega 

sjálfsstjórn til að halda aftur af fyrstu viðbrögðum í þeim tilgangi að framkvæma 

annað (Carlson og Wang, 2007).  Til þess þarf hugræn færni að hafa náð ákveðnum 

þroska því þessi færni krefst þess af börnum að geta haldið reglu í huga sér yfir 

ákveðinn tíma þrátt fyrir truflun.  Hugræn færni tekur síðan þroskastökk um fimm 

ára aldur og á þessu síðasta ári leikskólans ná flest börn tökum á verkefnum sem 

velta á tiltölulega flóknum hugrænum aðgerðum.  Dæmi um slíkt er að fylgja 

reglum sem breytast á miðri leið eða að þylja tölur aftur á bak (Carlson og Wang, 

2007).  En jafnvel á þessum aldri hafa börn ekki náð nægilegum þroska til að hemja 

hegðun sem byggist á sterkum tilfinningum.  Sem dæmi eiga fimm til sex ára börn í 

miklum erfiðleikum með að neita sér um eitthvað sem þau langar verulega í (t.d. 

leika sér með spennandi leikfang eða borða sælgæti) þrátt fyrir skýr fyrirmæli um 

að það sé bannað.  Þetta á sérstaklega við þegar þau telja engan vera að fylgjast 

með þeim (Carlson og Wang, 2007). 

Mælingar á sjálfsstjórn   

Þegar sjálfsstjórn barna er metin hefur verið stuðst við atferlislista sem byggist á 

mati foreldra eða kennara á frammistöðu barnsins í daglegu lífi þess.  Þessi leið 

hefur gefist vel og sýnt hefur verið fram á að margir hegðunarmatslistar geta gefið 

góða og raunsanna mynd af færni barnsins.  Kostur þessarar aðferðar er að hún er 

handhæg og fljótleg auk þess sem hægt er að safna fjölbreyttum upplýsingum um 

hegðun barnsins í ólíkum aðstæðum.  Það er þó alltaf hætta á skekkju þegar þessi 

leið er farin því mat fólks getur litast af ástandi og aðstæðum þess (Gopin, Healey, 

Castelli, Marks og Halperin, 2010).  Önnur leið til að meta sjálfsstjórn er með 

beinum mælingum en þá eru sérstök próf lögð fyrir barnið og sjálfsstjórn metin 

eftir frammistöðu þess.  Kostur þessarar aðferðar er að hægt er að mæla afmarkaða 

hluta færninnar sem um ræðir auk þess sem hægt er að stjórna aðstæðum og 

utanaðkomandi áhrifum sem annars gætu litað niðurstöður.  Mikilvægt er að taka 

tillit til þroska barna við mat á frammistöðu þeirra á svona prófum og ber 

sérstaklega að huga að málþroska og hreyfiþroska.  Sum þessara prófa gera ráð 

fyrir því að börn hafi náð ákveðinni færni, til að mynda nægilegum málþroska til að 

skilja fyrirmæli og reglur eða nægilegum hreyfiþroska til að geta framkvæmt 

verkefni sem krefjast fínhreyfinga.  Ef slíkt próf er lagt fyrir barn sem hefur ekki 

náð lágmarks þroska eru niðurstöðurnar skekktar og geta gefið kolranga mynd af 

færni barnsins.  Prófin sem flokkast undir beinar mælingar eru ólík og meta ólíkar 

hliðar sjálfsstjórnar.  Hér á eftir verða talin upp nokkur slík próf og farið lauslega í 

færnina sem prófin eiga að meta. 

Höfuð eða tær (head to toe task) er talið mæla þrjá meginþætti 

hegðunarstjórnar, það er hömlunarstjórn, athygli og vinnsluminni.  Þetta próf 

krefst þess að barnið framkvæmi hreyfingar í samræmi við ákveðin fyrirmæli en 

reglan er sú að barnið á að framkvæma í andstöðu við fyrirmælin.  Sem dæmi á að 

snerta höfuð þegar gefin eru fyrirmæli um að snerta tær.  Til að geta þetta þarf 

barnið að hafa ágæta stjórn á athygli sinni auk þess sem það þarf að hemja fyrstu 

viðbrögð við fyrirmælunum, en fyrstu viðbrögð eru að framkvæma í samræmi við 

orðin.  Til þess að hafa möguleika á að leiðrétta þessi fyrstu viðbrögð þarf barnið að 

geta haldið reglunni í huga sér og uppfært upplýsingarnar í vinnsluminninu.  Færni 

barna á þessu sviði eykst mikið á aldrinum þriggja til fimm ára en þegar þau hafa 

náð fimm ára aldri hafa flest börn náð tökum á þessu verkefni (Cameron Pontiz 

o.fl., 2008).   

Öfug flokkun (reverse categorization)  Hér er barninu gert að flokka kubba í 

viðeigandi kassa, stóra kubba í kassa merktum stórum kubbum en litla kubba í 

kassa merktum litlum kubbum.  Síðan er reglunni snúið við og kubbarnir eiga nú að 

fara í öfugan kassa.  Þetta próf krefst þess að börnin hemji fyrstu viðbrögð (hið 

augljósa er að setja kubbana í kassann sem er merktur þeim) til þess að 

framkvæma annað í samræmi við tiltekna reglu (kubbar fara í öfugan kassa).  Til 

þess að geta þetta þurfa börn að vera fær um að skilja regluna, halda henni í huga 

sér á meðan á prófun stendur og geta hamið fyrstu viðbrögð ef þau eru ekki í 

samræmi við markmið hegðunarinnar. Tveggja ára börn eiga mjög erfitt með þetta 

verkefni en þegar þau eru orðin þriggja ára hafa flest börn náð ágætum tökum á 

þessu (Carlson, 2005). 

Jósef segir  (Simon says) er leikur þar sem börn eiga að fara eftir fyrirmælum ef 

þau hefjast á orðunum „Jósef segir” en hunsa þau ef þessum orðum er sleppt.  Þetta 

er nokkuð erfitt verkefni fyrir börn og eiga fimm til sex ára börn enn erfitt með að 

framkvæma það.  Til að mæla þessa færni hjá yngri börnum hefur önnur útgáfa 

gefist vel en það er Björn/Dreki.  Í þessum leik gefa tvær brúður (björn og dreki) 

fyrirmæli og börnin eiga að hlýða annarri en hunsa hina.  Þessi leikur reynir á 

hömlunarstjórn barnanna þar sem fyrstu viðbrögð eru að hlýða öllum fyrirmælum 

(þ.e. bregðast við orðunum).  En þar sem börnin eiga einungis að bregðast við 

fyrirmælum annarrar brúðunnar þurfa þau að hemja viðbrögð sín við hinni 

brúðunni.  Þetta geta þau ekki fyrr en hömlunarstjórnin hefur náð ákveðnum 

lágmarksþroska en sýnt hefur verið fram á að það gerist ekki fyrr en um þriggja og 

hálfs árs aldur.  Flest börn eru búin að ná tökum á þessu verkefni um fjögurra ára 

aldur (Rueda o.fl., 2004).   

Annað próf metur færni barna til að að standast freistinguna að borða ákveðið 

sælgæti sem staðsett er beint fyrir framan barnið.  Prófið felst í því að láta sælgætið 

vera þar til ákveðnu verkefni er lokið og þau mega borða það.  Hér er 

hegðunarstjórn skilgreind sem geta til að fresta umbun, farið eftir fyrirmælum og 

hemja hvatvísi (Suchodoletz, Trommsdorff, Heikamp, Wieber, & Gollwitzer, 2009).   

Þolinmæðisturninn (tower of patience) er prófun sem fer þannig fram að barnið 

byggir turn með rannsóknaraðilanum, þar sem reglan er að skiptast á að setja kubb 

í turninn.  Hér reynir á að geta haldið aftur af sér á meðan hinn gerir.  Þetta 

verkefni krefst þess að bíða með viðbragð í tiltekinn tíma auk þess sem það mælir 

hvöt barnsins (motivation) og getu til að halda reglu í huga sér og bregðast við í 

samræmi við regluna.  Einnig er þetta mæling á færni barns til þess að hemja 

ríkjandi ósjálfrátt viðbragð fyrir annað meira viðeigandi.  Fjögurra ára börn eiga 

venjulega fremur erfitt með þetta verkefni þó færni þeirra á þessu sviði aukist mjög 

upp úr því (Suchodoletz, Trommsdorff, Heikamp, Wieber og Gollwitzer, 2009).   

Gjöfin sem veldur vonbrigðum (disappointing gift) er próf sem lagt er fyrir börn 

í þeim tilgangi að meta tilfinningastjórn þeirra.  Þá er þeim gefin gjöf sem pakkað 

hefur verið í gjafapappír og sagt um leið að gjöfin sé virkilega flott.  Þetta er gert til 

að auka væntingar barnsins.  Þegar barnið opnar pakkann kemur í ljós mjög 

óspennandi hlutur (trébútur) sem veldur barninu vonbrigðum.  Síðan er 

tilfinningastjórnin metin eftir því hvernig barnið bregst við gjöfinni, hvort það sýni 

óánægju sína, reyni að leyna vonbrigðunum eða geri sér upp jákvæð viðbrögð eins 

og gleði.  Tilfinningastjórn sem metin er með þessu prófi byggist á hömlunarstjórn 

(hemja neikvæð viðbrögð) og einnig því að barnið hafi grundvallarskilning á 

viðeigandi hegðun í slíkum aðstæðum.  Einnig getur skipt máli hversu góðan 

skilning barnið hefur á tilfinningum annarra og hvort það geti sett sig í spor 

annarra.  Til þess að standast þetta próf þarf hugrænn þroski því að hafa náð 

ákveðnu stigi og hefur verið sýnt fram á að fimm til sex ára börn eiga enn í 

erfiðleikum með þetta, það er að segja að leyna vonbrigðum sínum (Carlson, 2005). 

Forboðna leikfangið (forbidden toy) metur hversu vel börnum tekst að hemja 

sig í að snerta forboðið leikfang í fjarveru leiðbeinendans.  Þá er barnið skilið eitt 

eftir í herbergi með spennandi leikfangi sem því hefur verið bannað að snerta.  Hér 

er verið að skoða hversu vel barninu tekst að halda aftur af sér því leikfangið er 

þess eðlis að barninu langar virkilega mikið að leika sér með það.  Að auki er verið 

að meta hlýðni og “innri stjórn” því hér er enginn fullorðinn til að hjálpa barninu að 

hemja sig.  Þetta krefst þess að barnið hafi náð ansi góðum tökum á sjálfsstjórn og 

komið hefur í ljós að fimm ára börn eiga enn fremur erfitt með þetta próf (Carlson, 

2005). 

Gras/Snjór (grass/snow) Þetta er ein útgáfa Stroop-prófsins sem er þekkt fyrir 

að meta hugræna færni barna og fullorðinna og gengur út á að bæla það svar sem 

fyrst kemur upp í hugann en finna hið rétta miðað við setta reglu.  Hér eiga börnin 

að benda á hvítt spjald þegar þau heyra orðið “gras” og grænt spjald þegar þau 

heyra orðið “snjór”.  Flest börn undir fjögurra ára eiga mjög erfitt með þetta 

verkefni og þau ná yfirleitt ekki tökum á þessu fyrr en á milli fjögurra og fimm ára 

aldurinn (Carlson, 2005).  

Þriðja leiðin til að meta stjórn og stýrifærni er með taugasálfræðilegum prófum 

en slík próf hafa sýnt samsvörun á milli ólíkrar færni og ákveðinna heilasvæða.  Það 

hefur til að mynda komið fram að verkefni sem reyna á vinnsluminni annars vegar 

og sveigjanleika í hugsun hins vegar virkja ólík svæði í heilanum.  Einnig hefur 

verið sýnt að vandamál sem krefjast hugrænnar færni fyrst og fremst virkja önnur 

heilasvæði en vandamál sem krefjast tilfinningastjórnar (Hongwanishkul, 

Happaney, Lee og Zelazo, 2005). 

Sjálfsstjórnarvandi 

Eins og þegar hefur komið fram er sjálfsstjórn mikilvæg í lífi barna og fullorðinna.  

Strax á fyrstu árum ævinnar þurfa börn að vera búin að öðlast ákveðna færni á 

þessu sviði.  Hér á landi byrja flest börn í leikskóla í kringum tveggja ára aldur og 

krefst leikskólaumhverfið þess að þau geti unnið með öðrum börnum.  Til þess þarf 

barnið að vera fært um að taka tillit til annarra, kunna að bíða í röð, leysa úr 

ágreiningi án ofbeldis og hemja ýmsar tilfinningar og tilfinningaviðbrögð.  

Sjálfsstjórn barna tekur gríðarlegum breytingum á leikskólaárunum sem sést á því 

að með auknum þroska verða þau sífellt betri í að einbeita sér að verki þrátt fyrir 

truflun í umhverfinu, hemja viðbrögð sín ef þau eru óviðeigandi til dæmis þegar 

þau eiga að bíða eða hlýða ákveðnum fyrirmælum en hunsa önnur (Kochanska o.fl., 

2000).  Ef hins vegar þessi færni þroskast ekki sem skyldi er barninu vandi búinn.  

Rannsóknir hafa sýnt samband á milli sjálfsstjórnar og farsældar sem kemur meðal 

annars fram í því að börn sem ekki búa yfir áhrifaríkri og sveigjanlegri 

sjálfsstjórnarfærni eru í meiri áhættu að þróa með sér erfiðleika á flestum sviðum 

lífsins; bæði í námi, félagslífi og persónulegu lífi  (Barkley, 1997; Colman o.fl., 2006; 

McClelland og Cameron, 2012).  Skortur á sjálfsstjórn getur komið fram í hvatvísi, 

námserfiðleikum og hegðunarvandamálum svo eitthvað sé nefnt en algengasta 

birtingarmynd sjálfsstjórnarvanda hjá börnum er athyglisbrestur með ofvirkni eða 

ADHD (Attention Deficit Hyperactivity Disorder) (Sonuga-Barke, 2002).  

Athyglisbrestur með ofvirkni: ADHD 

Algengasta hegðunarröskunin meðal barna er ADHD (Attention Deficit 

Hyperactivity Disorder) en talið er að 5-10% barna þjáist af henni (Faraone, Gilberg 

og Biederman, 2003).  Stór hluti þeirra barna sem þurfa aðstoð vegna geðrænna 

vandamála hér á landi greinast með ADHD (Páll Magnússon, Jakob Smári, Hrönn Eir 

Grétarsdóttir og Hrund Þrándardóttir, 1999).  Það er því ástæða til að beina sjónum 

sérstaklega að þessari röskun.  Drengir eru að minnsta kosti þrisvar sinnum líklegri 

en stúlkur til að greinast með ADHD (Faraone o.fl., 2003). 

Greining á ADHD byggist á sjúkdómssögu en einnig er notast við 

hegðunarmatskvarða. Ofvirknikvarðinn (ADHD Rating Scale-IV) er sértækur kvarði 

fyrir einkenni ADHD en þar sem fylgiraskanir eru algengar er talið æskilegt að 

leggja einnig fyrir aðra kvarða.  Hér á landi hafa einkum verið notaðir þrír kvarðar í 

þeim tilgangi að greina kvillann, en það er Spurningalisti um styrk og vanda: SDQ 

(Strengths and Difficulties Questionnaire), ASEBA-matslistar Achenbachs og 

Behavior Assessment System for Children (Gísli Baldursson, Páll Magnússon, 

H.Magnús Haraldsson og Matthías Halldórsson, 2012).  Einkenni ADHD þurfa að 

hafa komið fram fyrir sjö ára aldur auk þess sem einkennin þurfa að valda 

vandræðum við mismunandi aðstæður og vera í ósamræmi við aldur og þroska 

barnsins  (Gísli Baldursson, Ólafur Ó. Guðmundsson og Páll Magnússon, 2000).  Hér 

á landi miðast greining ADHD við skilgreiningu DSM-IV eða ICD-10 sem eru 

flokkakerfi yfir geðraskanir.  Í samræmi við flokkahugmyndir byggist greining 

ADHD á fjölda einkenna fyrst og fremst.  Þeir hegðunarmatslistar sem unnið er með 

eru síðan byggðir á þessari hugmyndafræði.  Í DSM-IV greinist ADHD niður í þrjár 

undirtegundir; sú fyrsta þar sem athyglisbrestur er ríkjandi (inattentive type), 

önnur einkennist af ofvirkni og hvatvísi (hyperactive-impulsive type) og þriðja 

tegundin er sambland einkenna úr báðum tegundum (combined type) (American 

Psychiatric Association, 2000). 

Einkenni:  Athyglisbresturinn lýsir sér þannig að börn eru utan við sig og svara 

jafnvel ekki nafninu sínu þegar yrt er á þau.  Börn týna oft hlutum sem þau þurfa að 

nota og eru mjög gjörn á að gleyma (t.d. skólabókum, lyklum, símanum).  Þau geta 

átt í erfiðleikum með að koma sér af stað í verkefnum og einbeita sér að þeim, 

sérstaklega ef verkefnin eru leiðinleg eða einhæf.  Börn með athyglisbrest eiga oft 

erfitt með að halda sér að verki því þau truflast auðveldlega af utanaðkomandi 

áreiti.  Mörg eiga auk þess í skipulagserfiðleikum og slakt tímaskyn fylgir oft.  Þessi 

einkenni verða þó yfirleitt ekki að vandamáli fyrr en börn byrja í skóla og kröfurnar 

aukast enda reynir ekki mikið á þessa færni í leikskóla.  Hreyfiofvirknin birtist 

þannig að börn eiga efitt með að sitja kyrr, iða oft í sætinu og eru fiktin.  Þau tala oft 

mikið og liggur hátt rómur.  Sum börn eru stöðugt á ferð og flugi, hlaupandi og 

klifrandi upp um allt.  Yfirleitt minnka þessi einkenni með aldrinum.  Hvatvísi lýsir 

sér svo þannig að börn eiga erfitt með að bíða, þau grípa fram í og ryðjast inn í leiki 

og samræður annarra.  Þau hafa tilhneigingu til framkvæma án þess að hugsa um 

afleiðingarnar sem oft kemur þeim í vandræði.  Það ætti því ekki að koma á óvart 

að ADHD getur haft víðtækar afleiðingar á daglegt líf, nám og félagslega aðlögun 

barna ekki síst þegar haft er í huga að fylgiraskanir eru mjög algengar.  Stór hluti 

þeirra sem greinast með ADHD þjást einnig af kvíða og þunglyndi auk þess sem 

margir eru að stríða við aðrar hegðunarraskanir eins og mótþróaþrjóskuröskun.  

Námsörðugleikar og ýmis félagsleg vandamál eru einnig algeng (Jarrett og 

Ollendick, 2008).   

Grundvallarvandi í ADHD:  Rannsóknir benda til að vandamálið sem á stærstan 

þátt í að valda og viðhalda einkennum ADHD og greinir þessa röskun frá öðrum 

röskunum liggi í hegðunarstjórn (Barkley, 1997).  Þegar talað er um 

hegðunarstjórn er annars vegar átt við það að geta haldið aftur  af hegðun sem 

tilhneiging er til að framkvæma með því að stöðva hana áður er hún er 

framkvæmd.  Hins vegar felur hegðunarstjórn í sér að stöðva eða trufla hegðun sem 

þegar er hafin og að lokum að hafa stjórn á truflun með því að láta ekki 

utanaðkomandi truflun hafa áhrif á hegðunina (Barkley, 1997).  Barkley setti fram 

sjálfsstjórnarlíkan til að skýra þennan vanda.  Líkanið gerir ráð fyrir því að slök 

hömlunarstjórn (behavioral inhibition) sé undirstöðuvandi í ADHD.  

Hömlunarstjórnin hefur áhrif á hegðun í gegnum stýrifærni, en það er stýrifærnin 

ræður því hvernig tekst til með hegðun.  Hlutverk stýrifærninnar er að stuðla að því 

að hegðun sé framkvæmd í samræmi við þau markmið sem sett voru fram, það er 

tilgang hegðunarinnar.  (Barkley, 1997).   Það er því ljóst að hugrænn vandi getur 

verið mikill hjá börnum sem stríða við þetta vandamál.  Vandamál í hugrænni 

stjórn birtist meðal annars í því að eiga erfitt með að færa athygli frá einu verki yfir 

á annað, skipulagningu, vinnsluminni og hömlun viðbragðs við utanaðkomandi 

truflun (Sonuga-Barke, 2002). Það liggur því beinast við að taka mið af á hugrænni 

færni þegar meta á þessa röskun.  Slök hömlunarstjórn hefur auk þess áhrif á 

tilfinningastjórn og hvatastjórn enda hefur sýnt sig að börn með ADHD eiga í 

erfiðleikum með þessa færni (Barkley, 1997).      

Almennt um greiningar samkvæmt flokkakerfum 

Geðraskanir eru greindar með hliðsjón af flokkakerfum (DSM-IV eða ICD-10).  

Þessu fyrirkomulagi fylgja ýmsir kostir og er þeirra stærstur sá að hér er um mjög 

handhæga leið að ræða enda er notkun kerfisins tiltölulega einföld.  Forsendur 

flokkakerfisins eru í meginatriðum þessar:  Í fyrsta lagi byggist það ekki á 

kenningarlegum grunni sem er mikilvægt þar sem kerfið er notað af hinum ýmsu 

fagstéttum.  Í öðru lagi er þessu kerfi ætlað að greina á milli þeirra sem eru með 

geðraskanir og þeirra sem eru heilbrigðir, en slík greining er grundvöllur þess að 

hægt sé að ná til þeirra sem þurfa aðstoð.  Í þriðja lagi er hlutverk þess að greina á 

milli ólíkra geðraskana meðal þeirra sem teljast ekki heilbrigðir.  Þess má þó geta 

að á meðan flokkakerfið er handhægt til notkunar eru ýmsir gallar á því.  Sem dæmi 

um takmarkanir á kerfinu má nefna að ekkert er minnst á orsakir sjúkdómsins 

enda þyrfti að setja fram kenningu um röskunina til hægt sé að setja fram 

orsakaskýringar.  Mikill samsláttur hefur komið fram á milli flokkanna og sýnt 

hefur verið fram á að flestir sem greinast með eina röskun eru með einkenni einnar 

eða fleiri raskana til viðbótar.  Þessi tilhneiging vekur upp spurningar um eðli 

geðraskana og einnig hvort flokkakerfið sé til þess fallið að gera þeim nægileg skil.  

Þannig hefur verið bent á að ástæðan fyrir samslætti á milli flokka gæti legið í 

orsakasambandi á milli raskananna.  Önnur ástæða gæti legið í undirliggjandi orsök 

sem veldur báðum röskunum eða að báðar raskanirnar sem koma fram samtímis 

séu hluti af einni sem þá er ekki búið að skilgreina.  Á hinn bóginn gæti skýringin 

legið í skilgreiningunni, það er að skilgreining raskananna skarist. Ef svo er mætti 

halda því fram að flokkakerfið væri ekki best til þess fallið að ná utan um 

geðraskanir og að takmörkun þessa kerfis komi fram í hugsmíðaréttmætinu (Jakob 

Smári, 2007).  Til að bregðast við þessu vandamáli hafa ýmsir komið fram með 

tillögur af öðrum möguleikum í greiningu og skilgreiningu á geðröskunum.  Sú leið 

sem vakið hefur hvað mesta athygli er að meta geðraskanir á vídd frekar en sem 

afmarkaðan flokk  (Wakefield, 1997; Jakob Smári, 2007).  Þannig færumst við frá 

einföldum flokkunum á milli geðraskana og heilbrigðis yfir í það að skoða einkenni 

fólks á samfellu.   

Vandkvæði við notkun flokkakerfis við greiningu geðraskana hjá börnum 

Flokkakerfin sem stuðst er við í greiningu geðraskana eru ætluð börnum jafnt sem 

fullorðnum.  Þetta hefur alvarleg vandkvæði í för með sér og verður farið í nokkur 

þeirra hér á eftir. 

Ekki tekið tillit til þroska.  Fyrst er þar að nefna þroskastig barna, en 

gríðarlegar breytingar verða á vitsmuna-, tilfinninga- og félagsþroska barna á 

fyrstu árum ævinnar.  Augljóst er að taka verður tillit til þess við greiningu á 

geðröskunum barna.  Hegðun sem á einhverjum tímapunkti gæti flokkast sem 

röskun gæti verið eðlileg hegðun á öðrum tíma og stað í þroska barnsins.  DSM-IV 

tekur ekki mið af þroska barna og gefur ekki upp nein viðmið (norm) fyrir því 

hvenær einkenni eru talin vera illa aðlöguð eða í misræmi við þroska.   

Samsláttur.  Athygli hefur vakið hve stórt hlutfall þeirra barna sem greinast 

með geðröskun uppfylla einnig skilmerki fyrir aðrar raskanir.  Þetta á ekki síst við 

um ADHD þar sem stór hluti barna sem greinast með ADHD greinast einnig með 

aðra röskun (Jarrett og Ollendick, 2008).  Oftast er samsláttur við 

hegðunarraskanir, þunglyndi og kvíða.  Þegar einkennalisti þessara raskana er 

skoðaður kemur í ljós að mörg af einkennunum eru einnig einkenni annarra 

raskana.  Til að mynda er “erfiðleikar með einbeitingu” einkenni ADHD, kvíða og 

þunglyndis.  Spurningin hlýtur því að vakna hvort þetta einkenni sé raunverulegt 

kjarnaeinkenni þessarar röskunar umfram aðrar.         

Flokkur eða vídd?  Samkvæmt flokkahugsuninni er annað hvort um sjúkdóm að 

ræða eða ekki.  Það er ekkert millistig, annað hvort nær fólk greiningarviðmiðinu 

fyrir sjúkdóminn eða ekki.  Galli við þessa aðferð er að með henni tapast 

mikilvægar upplýsingar um einstaklinginn og vanda hans (Jakob Smári, 2007).  Þar 

sem greiningarskilmerkin byggja á fjölda einkenna getur verið mikill munur á milli 

einkenna tveggja einstaklinga sem þó uppfylla viðmið fyrir sömu greininguna.  

Greiningin sjálf segir því ekki nema hálfa söguna.  Önnur leið er að meta öll 

einkennin á samfellu en slíkt mat getur gefið mun ítarlegri og einstaklingsmiðaðri 

mynd af vanda fólks (Widiger og Samuel, 2005).  Sem dæmi um röskun sem talin 

hefur verið passa vel inn í víddarhugmyndina er ADHD (Haslam, Williams, Prior, 

Haslam, Graetz og Sawyer, 2006). 

Próffræðilegur vandi  

Það er því ljóst að ýmis vandkvæði fylgja því að meta geðraskanir barna með 

flokkaaðferð og hafa verið fram sterk rök fyrir því að betra sé að meta, að minnsta 

kosti sum, vandamál barna á samfellu (Widiger og Samuel, 2005).  Þeir atferlislistar 

sem þekktastir eru og mest notaðir í mati á vanda barna byggjast þó á skilgreiningu 

flokkahugmynda um geðraskanir og eru því hannaðir til að meta frávikshegðun.  

Þegar spurt er um frávikshegðun er ljóst að lítill hluti fólks svarar játandi og því er 

það svo að dreifing svara verður alltaf þröng og skekkt.  Þetta er ástæðan fyrir því 

að matstæki sem hannað er út frá flokkahugmynd gagnast ekki til að meta einkenni 

á samfellu.  Til þess þurfa atriði matstækisins að vera jákvætt orðuð og fjalla um 

eðlilega hegðun sem allir sýna en í mismiklum mæli þó.  Svör við þess konar 

atriðum eru líkleg til að normaldreifast og er það forsenda fyrir því að hægt sé að 

meta vanda á samfellu.  Þá eru það öfgagildin sem gefa til kynna frávikshegðun.   

Markmið rannsóknar 

Sjálfsstjórnarvandi er algengur meðal barna, en þessi vandi birtist meðal annars í 

hárri tíðni athyglis-, hegðunar- og hvatvísisvandamálum hjá börnum á leik- og 

grunnskólaaldri.  ADHD er sú röskun sem flest börn greinast með á þessum aldri en 

grundvallarvandi þessarar röskunar liggur í sjálfsstjórn (Barkley, 1997).  

Sjálfsstjórnarvandi kemur auk þess við sögu í öðrum röskunum, svo sem 

mótþróaþrjóskuröskun og einnig ýmis konar tilfinningavanda.  Mikill samsláttur 

hefur komið fram á milli ADHD og annarra raskana (Jarrett og Ollendick, 2008) 

sem gæti bent til galla í hugtakaréttmæti raskananna.  Eins og komið hefur fram 

hafa margir sett spurningarmerki við gagnsemi flokkakerfisins í greiningum 

geðrænna vandamála, sérstaklega þegar kemur að börnum.  Á fyrstu árunum 

breytast börn mikið og einkenni sem á einum tímapunkti teljast til frávikshegðunar 

geta verið eðlileg á öðrum stað í þroska.  Þar sem flokkakerfið tekur ekki mið af 

þessu gæti mat á vanda barna á samfellu gefið mun betri og ítarlegri mynd af 

vandamálinu sem leiðir til þess að hægt verður að grípa fyrr inní.  Það hefur sýnt 

sig að merki um aðsteðjandi vanda koma fram tiltölulega snemma og með því að 

þekkja eðlilegan þroska barna má greina frávik fyrr en ella.  En til þess að árangur 

náist færi best á því að einkennin væru metin á samfellu því greining sem miðuð er 

út frá flokkakerfinu virðist gefa mun takmarkaðri upplýsingar eins og þegar hefur 

komið fram.  Mat á samfellu er ólíkt hefðbundnum hegðunarmatslistum sem flestir 

eru hannaðir með hliðsjón af flokkakerfinu.  Hegðunarmat sem ætlað er að meta 

vanda barna á samfellu þarf að spyrja um eðlilega hegðun en ekki frávikshegðun.  

Til þess að geta metið frávikin þurfa svörin að vera normaldreifð og skekkja lítil.  

Atriðalistinn þarf því að samanstanda af jákvætt orðuðum atriðum sem lýsa 

eðlilegri hegðun.   

Hér á eftir er ætlunin að meta próffræðilega eiginleika nýs hegðunarmatslista 

sem metur sjálfsstjórn barna á leikskólaaldri, það er tveggja til sex ára barna.  

Atriðin eru jákvætt orðuð og spyrja um eðlilegan þroska barna svo gert er ráð fyrir 

svörin normaldreifist.  Skoðuð verður dreifing svarana og skekkja og síðan verður 

unnið áfram með atriði sem uppfylla skilyrði um normaldreifingu.  Síðan verður 

hugsmíðaréttmæti listans skoðað út frá þáttabyggingu hans.  Að lokum verður 

viðmiðunarréttmæti kannað með því að bera listann saman við frávikalistann SDQ 

–Spurningalista um styrk og vanda.   

Aðferð 

Þátttakendur 

Atriðalisti var sendur til  foreldra barna á 29 leikskólum höfuðborgarsvæðisins. 

Leikskólarnir voru valdir af hentugleika.  Byrjað var á að hafa samband við 

leikskólastjóra viðkomandi leikskóla sem síðan sendi gögn um rannsóknina og 

beiðni um þátttöku á alla foreldra leikskólans.  Foreldrunum var svo í sjálfsvald sett 

hvort þeir völdu að taka þátt í rannsókninni.  Óskað var sérstaklega eftir þátttöku 

mæðra eða stjúpmæðra barna á aldrinum 2-6 ára.  Alls bárust 649 svör við 

listanum, 615 (94,8%) frá mæðrum, 6 (0,9%) frá stjúpmæðrum auk þess sem 28 

(4,3%) áttu annars konar tengsl við barnið.  Af þeim sem merktu við annars konar 

tengsl voru 23 feður, tvær fósturmæður og ein amma.  Í tveimur tilvikum svöruðu 

báðir foreldrar listanum saman.  Alls svöruðu því 621 móðir/stjúpmóðir 

spurningalistanum.    

1. tafla.  Kyn og aldursdreifing barna(N=621) 

 Stúlkur Drengir Alls Hlutfall 

% 2-3 ára 67 48 115 18,5% 

3-4 ára 114 69 183 29,5% 

4-5 ára 80 62 142 22,9% 

5-6 ára 95 86 181 29,1% 

Alls 356 265 621 100% 

Hlutfall % 57,3% 42,7% 100% - 

 

Í 1 og 2. töflu eru upplýsingar um kyn og aldur barna í úrtakinu.  Aldur barns var 

gefinn upp í ára- og mánaðafjölda sem þýðir að börn í aldurshópnum 2-3 ára eru í 

raun tveggja ára og núll mánaða (24 mánaða) til tveggja ára og ellefu mánaða (35 

mánaða).  Aldursdreifing í úrtakinu var nokkuð jöfn á milli þriggja, fjögurra og 

fimm ára barnanna en aðeins færri voru í yngsta aldurshópnum.  

2. tafla.   Aldur barnanna í mánuðum (N=621) 

 Stúlkur (N=356) Drengir (N=265) Alls (N=621) 

Hæsta gildi 71 71 71 

Lægsta gildi 24 24 24 

Meðaltal 

(staðalfráv.) 

48,63(13,27) 50,23(13,82) 49,31(13,52) 

 

Tafla 3 sýnir menntun mæðra í úrtakinu.  Þar kemur fram að flestar mæðurnar 

höfðu lokið fyrstu háskólagráðu (35,4%) eða meistara-eða doktorsprófi við háskóla 

(25,4%).  

 

3. tafla.   Menntun mæðra (N=621) 

Menntun Tíðni Hlutfall 

% Barnaskólapróf, fullnaðarpróf, unglingapróf eða styttri 

skólamenntun 

5 0,8 

Grunnskólapróf, landspróf eða gagnfræðapróf 64 10,3 

Stúdentspróf eða annað bóklegt nám á framhaldsskólastigi (t.d. í 

öldungadeild) 

86 13,8 

Iðn-, tækni- eða starfstengt nám á framhaldsskólastigi 46 7,4 

Fyrsta háskólagráða td BA BS eða BEd próf 220 35,4 

Nám að lokinni fyrstu háskólagráðu sem lýkur með diplómaprófi 36 5,8 

Meistara- eða doktorspróf við háskóla 158 25,4 

Vantar upplýsingar 6 1 

Samtals 621 100 

 

Af 621 þátttakendum sleppti 17% (108 foreldrar) að svara einu atriði af 97 

atriðum listans.  7% (48 foreldrar) slepptu tveimur atriðum og 3% (22 foreldrar) 

slepptu að svara þremur atriðum.  5% (33 foreldrar) slepptu að svara 3-10 atriðum 

af listanum en tólf (10%) slepptu fleiri atriðum.  Þegar svör þeirra sem slepptu að 

svara mörgum spurningum eru skoðuð kemur í ljós tilhneiging til að sleppa 

mörgum spurningum í röð og þá sérstaklega undir lok spurningalistans.  Þetta 

bendir til að þreyta hafi gert vart við sig frekar en að ástæðan liggi í spurningunum 

sjálfum.  Tveir þátttakendur voru með svarhlutfall undir 50% og fimm svöruðu 

undir 80% spurninganna sem jafngildir því að sleppa a.m.k. 20 spurningum.   

Flestir slepptu spurningu 93 -Veit og skilur að sumt, t.d. hegðun eða tal getur 

truflað eða pirrað aðra (börn eða fullorðna) eða 19 þátttakendur (3% af úrtakinu).  

Alls var 11 atriðum sleppt af 15 þátttakendum eða fleiri (a.m.k. 24% úrtaksins) og 

voru það atriði 53, 72, 77, 78, 79, 82, 92, 93, 94, 95 og 96.  Eins og sést eru þetta 

með síðustu spurningunum í listanum og gefur það ákveðna vísbendingu um 

ástæðuna fyrir því að þeim sé sleppt. 

Mælitæki  

Í rannsókninni var notast við atriðalista sem saminn var af Einari Guðmundssyni.  

Upphaflega samanstóð listinn af 200 staðhæfingum sem allar voru orðaðar á 

jákvæðan hátt og taldar meta stjórn og stýrifærni barna.  Þessi listi hefur síðan 

verið forprófaður á leik- og grunnskólabörnum (Helena Kjartansdóttir og Thelma 

Dögg Ingadóttir, 2013) og á grundvelli þeirrar vinnu var staðhæfingunum fækkað 

niður í 137 atriði.  Farið var vandlega í gegnum öll atriði listans sem leiddi til þess 

að nokkur voru tekin út, atriði sem einhverra hluta vegna voru ekki talin eiga erindi 

inn á lista sem metur sjálfsstjórn barna.  Sem dæmi komu nokkur atriði fyrir oftar 

en einu sinni og önnur voru talin óskýr.  Þessi vinna fækkaði atriðum enn frekar og 

að lokum samanstóð listinn af 97 atriðum.  Listinn fékk nafnið Sjálfsstjórn barna og 

inniheldur alls 97 atriði. Spurningar listans eru allar orðaðar á jákvæðan hátt og 

snúa að eðlilegum þroska og hæfni barns til að takast á við umhverfi sitt.  

Spurningunum er svarað á fimm punkta Likert kvarða og svarmöguleikar eru:  „Nei, 

á aldrei við“, „ Á sjaldan við“, „Á stundum við“, „Á oft við“ og „Já, á alltaf við“.  

Spurningunum var raðað upp í handahófskenndri röð.   

Að auki var lagður fyrir Spurningalisti um styrk og vanda (The Strength and 

Difficulties Questionnaire; SDQ), foreldraútgáfa.  Þessi listi er ætlaður foreldrum til 

þess að meta líðan, hegðun og félagslega hæfni barna á aldrinum 4-16 ára 

(Goodman, 1997).  Hann inniheldur 25 atriði sem orðuð eru bæði jákvætt og 

neikvætt, þau jákvætt orðuðu vísa til styrkleika barnsins en þau neikvætt orðuðu til 

veikleika.  Atriðin eru metin á þriggja punkta Likert kvarða þar sem valið stendur á 

milli:  „Ekki rétt“,  „Að nokkru rétt“ og „Örugglega rétt“.  Listinn er með 5 

undirkvörðum: Ofvirkni sem mælir einkenni athyglisbrests, hvatvísi og ofvirkni (t.d. 

Stöðugt með fikt eða á iði); Hegðunarvandi sem mælir einkenni mótþróaþrjósku- og 

hegðunarröskunar (t.d. flýgst oft á eða leggur börn í einelti); Tilfinningavandi sem 

mælir einkenni almennrar kvíðaröskunar, aðskilnaðarkvíða og depurðar (t.d. oft 

óhamingjusamur/söm, langt niðri eða tárast); Félagsvandi sem mælir félagshæfni 

(t.d. almennt vel þokkaður/þokkuð af öðrum börnum) og Samskiptavandi sem 

mælir erfiðleika í samskiptum við jafnaldra (t.d. verður fyrir stríðni eða einelti af 

hálfu annarra barna).  SDQ hefur verið þýddur á íslensku og forprófaður af Agnesi 

Huld Hrafnsdóttur, Urði Njarðvík, Páli Magnússyni, Stefáni Steinssyni og Ólafi Ó. 



  

 34 

Guðmundssyni (sjá www.sdqinfo.org) auk þess sem réttmætisathuganir á honum 

liggja fyrir (Agnes Huld Hannesdóttir, 2005-2006, Þórey Huld Jónsdóttir, 2012).  

Samanburður á honum og atriðalistanum sem þessi rannsókn beinist að getur því 

gefið mikilvægar upplýsingar um réttmæti. 

Alls voru þátttakendur því beðnir að svara 122 spurningum og var könnunin í 

rafrænu formi.  Gert var ráð fyrir að það tæki um 15-20 mínútur að svara öllum 

listanum og fengu þátttakendur þau fyrirmæli að svara í samræmi við hegðun 

barns á síðastliðnum einum mánuði.    

Framkvæmd   

Tilkynnt var um rannsóknina til Skóla- og frístundasviðs Reykjavíkurborgar (sjá 

viðauka I) en óþarft var að sækja um sérstakt leyfi fyrir henni þar sem börnin voru 

ekki athuguð beint heldur í gegnum foreldra sem sjálfir tóku ákvörðun um 

þátttöku.  Því næst var haft samband við 31 leikskóla á höfuðborgarsvæðinu en um 

var að ræða hentugleikaúrtak.  Allir leikskólarnir samþykktu þátttöku nema tveir 

sem afþökkuðu á þeim forsendum að þeir væru að taka þátt í öðrum rannsóknum á 

sama tíma. 

Gagnasöfnun stóð yfir á tímabilinu 12. júní til 31. júlí 2013.  Leikskólastjórum 

var sendur tölvupóstur með upplýsingum um rannsóknina og því næst var 

tölvupóstinum fylgt eftir með símtali.  Upphaflega hugmyndin var að 

leikskólastjórar myndu útvega rannsakendum aðgang að netföngum foreldranna 

en fljótlega kom í ljós að fáir töldu sig hafa heimild til að veita slíkar upplýsingar. 

Hentugra þótti því að leikskólastjóri tæki að sér að senda gögn um rannsóknina til 

foreldra barna leikskólans.  Gögnin sem send voru á foreldra samanstóðu af 

upplýsingum um rannsóknina, tilgang hennar og framkvæmd, nafnleyndina og að 

lokum vefslóð sem vísar inn á spurningalistann sjálfan (sjá viðauka II).  Sérstaklega 

var biðlað til mæðra (og stjúpmæðra) að svara.  Þegar smellt var á vefslóðina var 

viðkomandi vísað beint  inn á rannsóknina en fyrsti hluti hennar var kynning á 

rannsókninni og fyrirmæli um hvernig svörun skyldi háttað (sjá viðauka III).  Í 

öðrum hluta var beðið um ýmis konar bakgrunnsupplýsingar eins og kyn og aldur 

barns, tengsl þátttakanda við barnið og menntun hans.  Að því loknu birtust 97 

jákvætt orðaðar spurningar sem ætlað er að meta sjálfsstjórn barna.  Í síðasta 

http://www.sdqinfo.org/

hlutanum var svo foreldraútgáfa SDQ listans.  Um það bil viku eftir að bréfið var 

sent til foreldra var leikskólastjóri beðinn um að senda ítrekun þar sem kom fram 

að enn væri hægt að taka þátt í rannsókninni og þeim sem þegar höfðu tekið þátt og 

svarað spurningunum þakkað fyrir þátttökuna.  

Úrvinnsla  

Öll úrvinnsla fór fram í SPSS og Microsoft Excel.  Til að byrja með var farið í gegnum 

atriðalistann til að athuga hvort einhver atriði stæðu út úr með einhverjum hætti.  

Þá kom í ljós að tvö atriði komu fram tvisvar sinnum og voru þau því felld úr 

atriðasafninu (9 Heldur ró sinni ef hann/hún gerir mistök og 64 Getur haldið sig í 

sæti sínu þegar til þess er ætlast).  Eftir stóðu 95 atriði.  Því næst var dreifing allra 

atriðanna skoðuð með tilliti til hvort þau normaldreifðust.  Miðað var við að 

skekkja og ris færu ekki yfir 1.  Átta atriði uppfylltu ekki skilyrði normaldreifingar 

svo þau voru einnig felld út (Sjá viðauka IV).  Eftir stóðu 87 atriði sem unnið var 

áfram með en það jafngildir 90% listans sem lagður var fyrir þátttakendur (sjá 

viðauka V). 

Samhliðagreining (parallel analysis) var notuð til að ákvarða fjölda þátta og því 

næst var athugað hvort gögnin uppfylltu skilyrði þáttagreiningar með prófi 

Bartletts (Bartlett´s test of sphericity) og KMO (Keiser-Meyer-Olkin measure of 

sampling adequacy).  Þar sem gögnin uppfylltu öll skilyrði var notuð leitandi 

þáttagreining með meginásaþáttagreiningu (principal axis factoring) þar sem gert 

var ráð fyrir fylgni á milli þáttanna.  Þáttunum var snúið með hornskökkum 

snúningi (Promax; kappa=4) (Einar Guðmundsson og Árni Kristjánsson, 2005). 

Þar sem gera má ráð fyrir að sú færni sem metin er með þessum lista breytist 

með auknum þroska barna var ákveðið að skipta börnunum niður í tvo hópa eftir 

aldri.  Annars vegar yngri börn, tveggja til þriggja ára (N=298) og hins vegar eldri 

börn, fjögurra til fimm ára (N=323).  Gögnin voru svo þáttagreind eftir 

aldurshópum á sama hátt og lýst er á undan. 

Áreiðanleiki listans í heild og þáttanna var einnig kannaður.  Með því að brjóta 

gögnin upp eftir aldri barnanna var hægt að skoða áreiðanleikann eftir 

aldurshópum.  Úrtakið var á þann hátt brotið upp í átta aldurshópa þar sem hver 

aldurshópur spannaði um sex mánaða aldursskeið. 

Heildartölur þáttanna voru skoðaðar og bornar saman á milli aldurshópa og 

kyns og einbreytudreifigreining (one-way ANOVA) notuð til að meta megináhrif 

aldurs og kyns sem og samvirkni þar á milli. 

Að lokum var viðmiðsréttmæti Íslenska sjálfsstjórnarlistans metið með því að 

bera hann saman við SDQ.  Þar sem sá síðarnefndi er ætlaður börnum frá fjögurra 

ára aldri var einungis notast við gögn yfir þau börn sem höfðu náð tilskildum aldri 

(N=323).   Þessar réttmætisathuganir fólu í sér að skoða samleitni- og 

sundurgreinandi réttmæti á milli þátta listanna tveggja. 

Niðurstöður 

Lýsandi tölfræði  

Áður en hafist var handa við tölfræðiúrvinnsluna var dreifing í svörun skoðuð.  

Ákveðið var að miða við að skekkja (skewness) og ris (kurtiosis) atriðanna færi ekki 

yfir 1.  Í ljós kom að 92% atriðalistans, eða 87 af 95 atriðum, uppfylltu skilyrði 

normaldreifingar, sjá í viðauka V.  Meðaltöl þessara atriða eru á bilinu 1,80 til 3,17 

og staðalfrávikin á bilinu 0, 692 til 1,099.  Þar eru einnig upplýsingar um skekkju 

sem er á bilinu -0,835 til 1,646 og ris sem er á bilinu –0,103 til 0,970.  Átta atriði 

uppfylltu ekki skilyrði normaldreifingar (sjá viðauka IV).  Meðaltöl þessara atriða 

eru á bilinu 1,44 til 1,92 og staðalfrávikin frá 0,644 til 0,975.  Skekkjan er á bilinu 

0,761 til 1,754 og ris frá 0,915 til 3,161.  Þessi atriði voru felld brott áður en lengra 

var haldið. 

Þáttagreining  

Ákveðið var að þáttagreina atriðalistann sem nú telur 87 atriði.  Bartletts-próf er 

marktækt, p<0,0001 og KMO-stærð er 0,973.  Gögnin henta því vel til 

þáttagreiningar.  Notast var við meginásaþáttagreiningu með hornskökkum 

snúningi (kappa=4).  Samhliðagreining (parallell analysis)  í úrtakinu gefur til 

kynna að gagnasafninu sé ágætlega lýst með fjórum þáttum, sjá mynd 1.  Þættirnir 

fjórir skýra 49,1% af dreifingu atriðanna, þar sem fyrsti þátturinn skýrir mest eða 

37,6%.  Annar þátturinn skýrir 5,6%, sá þriðji 3,2% og sá fjórði 2,7%.  Þáttaskýring 

atriðanna (commulities) er á bilinu 0,125 til 0,72 en það segir til um hversu vel 

þættirnir fimm geta skýrt dreifingu hvers atriðis.  Þáttaskýring atriðis 80 (Man eftir 

að taka yfirhöfn eða leikföng heim með sér) er 0,125 sem þýðir að saman skýra 

þættirnir fimm 12,5% dreifingar þessa atriðis.  Þáttaskýring atriðis 76 (Er 

þolinmóð(ur) í mótlæti) er þó mun hærri sem bendir til að þættirnir fimm skýri 

76% dreifingar þessa atriðis. 

1 mynd.   Niðurstaða samhliðagreiningar fyrir allt gagnasafnið (N=621) 

 

4. tafla sýnir þáttabyggingu úrtaksins.  Þar má sjá að 32 atriði heyra undir fyrsta 

þátt en þessi þáttur metur Skaplyndi og tilfinningastjórn barna.  Þau atriði sem 

hlaða hæst á þáttinn eru 57 (Það þarf mikið að gerast til að setja hann/hana úr 

jafnvægi), 75 (Það þarf mikið að gerast til að hann/hún reiðist), 76 (Er 

þolinmóðu(ur) í mótlæti), 42 (Þarf mikið að gerast til að hún/hann verði 

pirruð/pirraður) og 71 (Skiptir sjaldan skapi í mótlæti).  Atriði fyrsta þáttar hlaða 

frá 0,290 til 0,914 á þáttinn en meðalhleðslan er 0,603.  

Annar þáttur samanstendur af 13 atriðum sem hlaða frá 0,425 til 0,825 með 

meðalhleðsluna 0,642.  Þessi atriði fjalla um athygli barna svo þátturinn er nefndur 

Athygli.  Atriði sem hlaða hæst á þennan þátt eru 4 (Getur haldið athygli lengi við 

sama verkefni þegar til þess er ætlast), 54 (Hefur gott úthald við vinnu verkefna eða í 

leikjum sem krefjast mikillar einbeitingar), 6 (Heldur athygli lengi) og 47 (Er 

einbeitt(ur)). 

4. tafla.  Meginásaþáttagreining með hvössum snúningi fyrir allt úrtakið (N=621) 

Atriði 
Þáttahleðsla Þátta- 

skýring 1 2 3 4 
S57 Það þarf mikið að gerast til setja hann/hana úr jafnvægi 0,914 0,077 -0,160 -0,120 0,620 

S75 Það þarf mikið að gerast til að hann/hún reiðist 0,843 -0,003 0,170 -0,241 0,690 

S76 Er þolinmóð(ur) í mótlæti 0,810 0,113 -0,029 -0,014 0,720 

S42 Þarf mikið að gerast til að hún/hann verði pirruð/pirraður 0,807 0,013 0,063 -0,180 0,574 

S71 Skiptir sjaldan skapi í mótlæti 0,794 0,036 0,065 -0,114 0,630 

S59 Hefur góða stjórn á skapi sínu 0,768 -0,015 0,181 -0,100 0,693 

S86 Heldur ró sinni þótt illa gangi. 0,749 0,147 -0,095 0,014 0,611 

S24 Skiptir sjaldan skapi 0,684 0,004 0,225 -0,241 0,520 

S16 Þarf mikið að gerast til að hann/hún fari að gráta 0,665 0,029 -0,118 -0,055 0,330 

S79 Fer einungis í uppnám ef tilefni er til. 0,663 -0,036 -0,068 0,058 0,403 

S81 Grætur yfirleitt ekki nema tilefni sé til 0,660 -0,048 -0,060 -0,020 0,341 

S34 Þegar hann/hún er í uppnámi hefur hann/hún stjórn á tilfinningum sínum eins og reiði, 
gráti, áhyggjum o.s.frv. 

0,655 -0,037 -0,070 0,228 0,552 

S73 Sýnir stillingu í erfiðum aðstæðum 0,629 0,074 -0,092 0,224 0,591 

S56 Er þolinmóð(ur) þegar á móti blæs 0,629 0,213 -0,091 0,078 0,573 

S77 Stoppar og róar sig þegar hann/hún verður reið(ur). 0,620 -0,082 -0,035 0,285 0,564 

S89 Stoppar og róar sig þegar hún/hann verður æst(ur). 0,617 -0,033 -0,039 0,287 0,601 

S49 Tekst vel á við mótlæti 0,612 0,048 -0,039 0,157 0,522 

S95 Heldur ró sinni þegar deilur koma upp 0,611 -0,035 0,021 0,216 0,572 

S45 Verður sjaldan sár vegna athafna  eða orða annarra 0,572 0,041 -0,041 -0,223 0,216 

S3 Hefur jafnaðargeð 0,566 -0,039 0,370 -0,199 0,520 

S5 Getur hamið sig þegar hann/hún reiðist 0,558 -0,062 0,161 0,076 0,481 

S8 Þegar hann/hún er í uppnámi hefur hann/hún stjórn á hegðun sinni 0,556 -0,073 0,173 0,108 0,514 

S62 Hefur stjórn á sér þó hún/hann sé hrædd(ur) eða óttist eitthvað 0,547 0,107 -0,298 0,224 0,343 

S82 Getur tekið gagnrýni 0,534 -0,050 -0,139 0,239 0,338 

S61 Viðbrögð hans/hennar eru í samræmi við tilefni hverju sinni, t.d. bregst eðlilega við 
þegar lítillega er gert á hlut hans/hennar 

0,491 0,065 -0,068 0,196 0,390 

S18 Er fljót(ur) að jafna sig þegar hún/hann hefur lent í uppnámi út af einhverju 0,465 -0,118 0,127 0,049 0,276 

S15 Hefur góða stjórn á hegðun sinni 0,431 -0,021 0,374 0,075 0,608 

S85 Ef hann/hún verður pirraður/pirruð á hann/hún auðvelt með að leiða hugann að 
einhverju öðru 

0,428 0,030 0,124 0,093 0,368 

S65 Þegar hann/hún reiðist varir það í  stuttan tíma 0,416 -0,087 0,201 0,073 0,326 

S20 Er róleg(ur) þó hún/hann hræðist eitthvað 0,365 0,100 -0,174 0,245 0,250 

S43 Það er auðvelt að tala hann/hana til í útistöðum 0,355 -0,270 0,335 0,260 0,447 

S97 Er þolinmóð(ur) þó að hún/hann fái ekki strax það sem hún/hann vill 0,290 0,067 0,247 0,220 0,510 

S4 Getur haldið athygli lengi við sama verkefni þegar til þess er ætlast 0,047 0,825 -0,003 -0,106 0,615 

S54 Hefur gott úthald við vinnu verkefna eða í leikjum sem krefjast mikillar einbeitingar 0,007 0,823 -0,063 0,024 0,642 

S6 Heldur athygli lengi 0,054 0,794 0,011 -0,039 0,652 

S47 Er einbeitt(ur) -0,071 0,731 0,064 0,032 0,575 

S69 Getur haldið sig lengi að verki eða leik án aðstoðar/afskipta fullorðinna 0,135 0,729 -0,056 -0,093 0,511 

S21 Á auðvelt með að halda einbeitingu við verkefnavinnu eða annað -0,016 0,691 0,082 0,038 0,587 

S30 Getur setið lengi og leikið sér -0,015 0,666 0,077 -0,066 0,449 

S83 Heldur athygli við það sem hann/hún er að gera þrátt fyrir truflun, 0,118 0,630 -0,053 0,071 0,512 

S92 Er vandvirk(ur). -0,100 0,605 0,065 0,173 0,514 

S36 Vandar sig við það sem hann/hún gerir -0,100 0,535 0,051 0,202 0,437 

S63 Er fljót(ur) að ná einbeitingu aftur eftir truflun 0,207 0,465 0,074 0,060 0,501 

S2 Getur leitt hjá sér smávægilega truflun 0,120 0,428 0,173 -0,037 0,382 

S74 Getur setið kyrr og hlustað þegar ætlast er til þess -0,012 0,425 0,337 0,134 0,627 

4. tafla-frh. Meginásaþáttagreining með hvössum snúning fyrir allt úrtakið (N=621) 

 
Atriði 

Þáttahleðsla Þátta-

skýring 1 2 3 4 

S91 Hlýðin(n -0,031 -0,109 0,850 0,092 0,669 

S44 Það fer lítið fyrir honum/henni 0,112 0,081 0,721 -0,288 0,485 

S10 Fer eftir fyrirmælum -0,054 -0,080 0,690 0,091 0,438 

S70 Er róleg(ur). 0,139 0,143 0,679 -0,227 0,557 

S90 Er meðfærileg(ur) 0,222 -0,055 0,652 -0,004 0,611 

S25 Fylgir reglum heima 0,025 -0,079 0,638 0,126 0,475 

S48 Getur haldið aftur af sér þegar hann/hún má ekki hlaupa eða príla 

einhvers staðar. 

-0,101 0,157 0,606 0,060 0,484 

S87 Er varkár -0,176 0,094 0,586 0,087 0,361 

S19 Getur verið kyrr þegar farið er fram á það -0,066 0,300 0,536 0,057 0,589 

S84 Er stillt(ur) innan um önnur börn -0,032 0,118 0,532 0,044 0,393 

S26 Heldur ró sinni þó hann/hún geri mistök 0,031 -0,017 0,520 0,182 0,438 

S38 Fer eftir reglum, jafnvel þótt foreldri sé fjarverandi -0,062 0,047 0,507 0,155 0,373 

S58 Getur hætt að tala þegar þess er krafist af honum/henni 0,039 0,035 0,491 0,219 0,502 

S17 Er afslappaður/afslöppuð 0,269 0,133 0,486 -0,189 0,457 

S52 Getur slakað á og hvílt sig -0,032 0,257 0,482 0,003 0,440 

S13 Er yfirvegaður/yfirveguð 0,420 0,032 0,466 -0,138 0,560 

S88 Getur setið kyrr í sæti sínu (þegar til þess er ætlast). -0,067 0,394 0,437 0,098 0,621 

S1 Hugsar sig vandlega um áður en hann/hún gerir eitthvað -0,098 0,173 0,405 0,142 0,335 

S12 Getur róað sig niður þegar þegar hún/hann er beðin(n) um það 0,359 -0,144 0,369 0,194 0,517 

S31 Hlustar þegar talað er beint til hans/hennar -0,060 0,210 0,327 0,193 0,364 

S23 Hugsar fyrst og framkvæmir svo -0,006 0,162 0,320 0,268 0,432 

S40 Er þolinmóð(ur) gagnvart öðrum börnum 0,178 0,048 0,289 0,210 0,399 

S41 Grípur ekki fram í þegar aðrir tala 0,134 0,110 0,203 0,164 0,277 

S67 Veit eða skilur þegar hegðun hans/hennar veldur neikvæðum eða     

jákvæðum viðbrögðum hjá börnum 

0,031 -0,014 -0,056 0,735 0,504 

S22 Veit fyrir hvaða orð og athafnir hann/hún fær skammir fyrir -0,140 -0,019 0,076 0,714 0,450 

S32 Talar um tilfinningar sínar við einhvern sem hann/hún treystir -0,091 0,077 -0,048 0,706 0,456 

S60 Skilur afleiðingar athafna sinna eða hegðunar 0,015 -0,018 0,055 0,676 0,504 

S78 Er leið(ur) ef hann/hún segir eitthvað sem særir aðra. 0,088 -0,192 0,023 0,633 0,354 

S93 Veit og skilur að sumt (t.d. hegðun eða tal) getur truflað eða pirrað aðra 

(börn eða fullorðna) 

0,054 0,103 -0,058 0,632 0,489 

S46 Tekur eftir því þegar það sem hann/hún gerir eða segir veldur ánægju 

hjá börnum 

-0,057 -0,003 -0,006 0,621 0,339 

S50 Á auðvelt með að halda sig við eitt umræðuefni þegar það á við 0,020 0,269 -0,054 0,509 0,474 

S14 Veit og skilur hvenær rétt er að láta í ljós tilfinningar sínar, t.d. 

áhyggjur, reiði, gleði 

0,073 0,057 0,084 0,493 0,412 

S96 Hugsar um afleiðingar þess sem hann/hún gerir áður en hann/hún 

framkvæmir 

0,107 0,083 0,091 0,491 0,476 

S11 Veit hvað hann/hún þarf að gera til að fá hrós fyrir -0,133 -0,012 0,260 0,452 0,311 

S55 Man eftir að gera þegar röðin kemur að honum/henni (t.d. í leikjum). -0,017 0,304 -0,043 0,414 0,375 

S7 Hugsar sig um áður en hann/hún svarar spurningu -0,049 0,180 0,129 0,380 0,338 

S29 Bíður eftir að röðin komi að honum/henni í samræðum eða leikjum -0,007 0,085 0,253 0,330 0,347 

S33 Þegar hún/hann er reið(ur) gengur hún/hann í burtu í stað þess að 

lenda í átökum 

0,217 -0,161 0,179 0,321 0,275 

S35 Heldur ró sinni ef óvissa ríkir um eitthvað í framtíðinni 0,234 0,132 -0,111 0,318 0,266 

S51 Hlustar á spurningu til enda áður en hann/hún svarar henni -0,043 0,214 0,192 0,302 0,353 

S94 Á auðvelt með að bíða eftir einhverju spennandi 0,133 0,168 0,126 0,277 0,366 

S80 Man eftir að taka yfirhöfn eða leikföng heim með sér -0,071 0,163 0,053 0,230 0,125 

Í þriðja þættinum eru 23 atriði  en þessi þáttur metur meðal annars aga, 

líkamlega virkni og hömlunarstjórn í hegðun.  Þátturinn hefur fengið nafnið 

Hegðunarstjórn, atriði þáttarins hlaða frá 0,203 til 0,850 og er meðaltal hleðslu þar 

0,513.  Atriði sem hlaða hæst á þennan þátt eru 91 (Hlýðin(n)), 44 (Það fer lítið fyrir 

honum/henni), 10 (Fer eftir fyrirmælum), 70 (Er róleg(ur)) og 90 (Er 

meðfærileg(ur)). 

Fjórði þátturinn samanstendur af 19 atriðum sem hlaða frá 0,230 til 0,735 og að 

meðaltali 0,486.  Atriði þáttarins meta hugrænan þroska barna og fjalla meðal 

annars um skilning þeirra á orsök og afleiðingu og hæfni til að geta sett sig í spor 

annarra.  Þátturinn var nefndur Hugræn stjórn.  Atriðin sem hlaða hæst á þáttinn 

eru 67 (Veit eða skilur þegar hegðun hans/hennar veldur neikvæðum eða jákvæðum 

viðbrögðum hjá börnum), 22 (Veit fyrir hvaða orð og athafnir hann/hún fær 

skammir fyrir), 32 (Talar um tilfinningar sínar við einhvern sem hann/hún treystir), 

60 (Skilur afleiðingar athafna sinna eða hegðunar) og 78 (Er leið(ur) ef hann/hún 

segir eitthvað sem særir aðra). 

 

5. tafla.  Fylgni á milli þátta og áreiðanleiki þáttanna (N=621) 

Þættir 1 2 3 4 Áreiðanleiki 

1: Skaplyndi og tilf.stjórn - 
   

0,966 

 2: Athygli 0,564 - 
  

0,937 

3: Hegðunarstjórn 0,692 0,679 - 
 

0,947 

4: Hugræn stjórn 0,615 0,649 0,645 - 0,921 

 

 

Þegar fylgni á milli þátta er skoðuð kemur fram hæsta fylgnin á milli þátta 1. 

Skaplyndi og tilfinningastjórn og 3. Hegðunarstjórn eða 0,692.  Lægsta fylgnin er á 

milli þáttar 1. Skaplyndi og tilfinningastjórn og þáttar 2. Athygli, sjá í 5. töflu. 

Þáttagreining eftir aldurshópum  

Ákveðið var að skipta hópnum upp eftir aldri og þáttagreina hópana hvorn í sínu 

lagi.  Í yngri flokknum voru börn frá tveggja ára til þriggja ára og ellefu mánaða 

(N=298) en í þeim eldri voru börnin frá fjögurra ára aldri og upp í fimm ára og 

ellefu mánaða (N=323).   

Byrjað var á að vinna úr gögnum yngri aldurshópsins.  Bartletts-próf var 

marktækt, p<0,0001 og KMO-stærð 0,948 sem þýðir að þáttagreining gæti virkað 

vel á gögnin.  Eins og áður var notast við meginásaþáttagreiningu með 

hornskökkum snúningi (promax; kappa=4).  Samhliðagreining bendir til að í úrtaki 

yngri barna gætu fimm þættir lýst gagnasafninu best (sjá viðauka VIII).  Þættirnir 

fimm skýra samtals 50,4% af dreifingu atriðanna, þar sem fyrsti þátturinn skýrir 

mest eða 35,6%.  Annar þátturinn skýrir 6%, sá þriðji 3,7%, fjórði 2,8% og sá 

fimmti 2,3% dreifingarinnar.  Þáttaskýring atriðanna er á bilinu 0,076 til 0,751.  

Þáttagreining fyrir yngri hóp úrtaksins hefur verið sett upp í töflu sem finna má í 

viðauka VI.  Fyrsti þátturinn samanstendur af 29 atriðum og hefur fengið nafnið 

Skaplyndi og tilfinningastjórn, annar þátturinn telur 17 atriði og kallast Athygli.  

Þriðji þátturinn, Hugræn stjórn samanstendur af 20 atriðum og sá fjórði, 

Hegðunarstjórn byggist á 18 atriðum.  Í fimmta þættinum eru einungis þrjú atriði 

en þau snúa að færninni að geta jafnað sig eftir uppnám, það eru atriðin 18 (Er 

fljót(ur) að jafna sig þegar hún/hann hefur lent í uppnámi út af einhverju), 65 (Þegar 

hann/hún reiðist varir það í stuttan tíma) og 17 (Er afslappaður/afslöppuð).  Þessi 

þáttur hleður einnig á fyrsta þáttinn, enda kemur það ekki á óvart þegar litið er til 

merkingar atriðanna sem snúa að skaplyndi og tilfinningastjórn.  Þegar fylgni á 

milli þátta er skoðuð kemur í ljós hæst fylgni á milli fyrsta þáttar, Skaplyndi og 

tilfinningastjórn og þess fjórða, Hegðunarstjórn eða 0,649.  Fimmti þátturinn hefur 

lága fylgni við alla hina þættina (0,126-0,273), sjá viðauka VII. 

Því næst voru gögn sem ná til eldri hópsins þáttagreind, það er fjögurra til sex 

ára barna.  Bartletts-próf er marktækt, p<0,0001 og KMO-stærð 0,960 svo skilyrði 

fyrir þáttagreiningu eru uppfyllt. Notast var við meginásaþáttagreiningu með 

hornskökkum snúningi (promax; kappa=4) og samhliðagreining gefur til kynna að 

úrtaki eldri barnanna verði best lýst með fjórum þáttum, sjá viðauka IX.  Þættirnir 

fjórir skýra samtals 50,9% af dreifingu atriðanna, þar sem fyrsti þátturinn skýrir 

mest eða 39%.  Annar þátturinn skýrir 5,6%, sá þriðji 3,5% og sá fjórði 2,9% 

dreifingarinnar.  Þáttaskýring atriðanna er á bilinu 0,181 til 0,703.  

Tafla yfir þáttagreiningu eldri hóps úrtaksins er í viðauka VII.  Þar má sjá að 

fyrsti þátturinn, Skaplyndi og tilfinningastjórn, samanstendur af 36 atriðum, í 

öðrum þættinum, Athygli,  eru 18 atriði og sá þriðji, Hegðunarstjórn, telur 20 atriði.  

Fjórði þátturinn sem felur í sér 13 atriði hefur svo fengið nafnið Hugræn stjórn.  Í 

viðauka IX kemur einnig fram fylgni á milli þáttanna, en hæst fylgni er á milli 

annars þáttar, Athygli, og þess þriðja, Hegðunarstjórnar, eða 0,676.  Lægst er fylgnin 

á milli þriðja og fjórða þáttar, það er Hegðunarstjórnar og Hugrænnar stjórnar eða 

0,537.   

Áreiðanleiki  

Áreiðanleiki fyrir heildartölu kvarðans er viðunandi (alfa=0,981) sem og fyrir 

heildartölur þáttanna hvers fyrir sig, sjá 6. töflu.  Ákveðið var að brjóta gögnin 

niður eftir aldri og skoða áreiðanleika heildartalna allra þáttanna eftir aldri 

barnanna.  Úrtakinu var skipt niður á hálfs árs aldursbil þar sem í fyrsta hópnum 

voru börn frá tveggja til tveggja og hálfs árs aldurs (24-29 mánaða), í öðrum 

hópnum voru börn á aldrinum tveggja og hálfs til þriggja ára (30-35 mánaða) og 

svo koll af kolli.  Elsti aldurshópurinn samanstóð svo af fimm og hálfs til sex ára 

(66-71 mánaða) börnum en á þennan hátt var úrtakinu skipt niður í átta 

aldurshópa.  Þegar áreiðanleiki hvers þáttar fyrir sig er skoðaður með þessum 

hætti má sjá að áreiðanleikastuðlar eru viðundandi á öllum aldursbilum fyrir alla 

þætti.  

 

 

6. tafla.  Áreiðanleikastuðlar (alfa) heildartalna þátta fyrir hvern aldurshóp 

     Aldur barna 
 

Fjöldi 
I. 

Skaplyndi 
II. 

Athygli 
III. 

Hegðunarstjórn 
IV. 

Hugræn stjórn 

2-2 ½  árs 37 0,957 0,920 0,930 0,869 

2 ½ -3 ára 78 0,956 0,912 0,931 0,863 

3-3 ½ árs 92 0,964 0,922 0,941 0,858 

3 ½ -4 ára 91 0,970 0,918 0,939 0,916 

4-4 ½ árs 65 0,971 0,962 0,952 0,935 

4 ½ -5 ára 77 0,957 0,933 0,951 0,921 

5-5 ½ árs 78 0,972 0,957 0,956 0,925 

5 ½ -6 ára 103 0,967 0,939 0,951 0,880 

Allir 621 0,966 0,937 0,947 0,912 

Áhrif kyns og aldurs 

Samantekt heildartalna þátta leiðir í ljós hækkun heildartalna samfara hækkandi 

aldri (7. tafla).  Þetta bendir til að færnin sem atriðalistinn metur aukist að jafnaði 

með aldri og þroska barna.   

 

 

7. tafla.  Heildartölur þátta eftir aldri 

Aldur  Skaplyndi Athygli Hegðunarstjórn Hugræn stjórn Heildartala alls 

2-3 ára 102.13 47.28 80.38 64.42 291.95 

3-4 ára 108.51 50.71 85.56 72.50 318.24 

4-5 ára 109.48 50.68 86.93 73.56 321.80 

5-6 ára 110.48 51.68 87.14 74.35 321.99 

 

 

Þegar heildartölur þátta eru skoðaðar með tilliti til kyns kemur í ljós mjög lítill 

kynjamunur, sjá 8.töflu.   

 

 

8. tafla.  Heildartölur þátta eftir kyni 

Kyn barns  Skaplyndi Athygli Hegðunarstjórn Hugræn stjórn Heildartala alls 

Stúlkur 106.62 50.99 85.67 72.06 315.29 

Drengir 108.68 49.19 84.34 70.35 311.70 

 

 

Nánari athugun á áhrifum aldurs og kyns á heildartölur þáttanna og 

heildarsvörun alls atriðalistans var gerð með dreifigreiningu (ANOVA).  Niðurstaða 

dreifigreiningar á áhrif aldurs á heildartölu allra atriðanna er F(3,391)=7,731, 

p<0,001 sem þýðir að óhætt er að hafna núlltilgátunni um að aldur hafi engin áhrif 

á heildartöluna.  Hins vegar eru meginhrif kyns ómarktæk F(1,391)=0,563, p>0,05 

svo ekki er hægt að hafna núlltilgátunni þar.  Samvirkni aldurs og kyns er einnig 

ómarktæk  F(3,391)=1,380, p>0,05.  Próf Bonferroni leiðir í ljós að munurinn er 

mestur frá tveggja til þriggja ára F=-24,8631, p<0,01.  Það fannst hvorki marktækur 

munur á milli þriggja til fjögurra ára barna né á milli fjögurra og fimm ára barna.   

Þegar dreifing í svörun fyrsta þáttar, Skaplyndi, er skoðuð koma í ljós megináhrif 

aldurs: F(3,494)=3,575, p<0,05 en megináhrif kyns eru ómarktæk: F(1,494)=1,221, 

p>0,05 og sama er að segja um samvirkni aldurs og kyns: F(3,494)=1,547, p>0,05.  

Það er því ekki hægt að staðhæfa um kynjamun í Skaplyndi þó munur komi fram á 

milli ólíkra aldurshópa.  Athugun á því hvar munurinn liggur með prófi Bonferroni 

sýnir marktækan mun á milli tveggja og þriggja ára barna F=-7,69*, p<0,001.  Ekki 

kom fram marktækur munur á milli þriggja og fjögurra ára barna og heldur ekki á 

milli fjögurra og fimm ára barna.   

Megináhrif aldurs á Athygli voru marktæk: F(3,536)=6,267, p<0,001 og 

megináhrif kyns voru það líka: F(1,536)=6,464, p<0,05.  Þetta þýðir að óhætt er að 

staðhæfa að munur er á milli kynja og aldurshópa.  Hins vegar voru 

samvirkniáhrifin ómarktæk: F(3,536)=2,115, p>0,05. Nánari athugun á því hvar 

aldursáhrifin liggja leiða í ljós marktækan mun á milli tveggja og þriggja ára barna 

F=-3,37, p<0,05 en ekki er marktækur munur á milli tveggja og þriggja ára og 

þriggja og fjögurra ára barna.    

Megináhrif aldurs á Hegðunarstjórn voru marktæk: F(3,517)=6,129, p<0,001 en 

megináhrif kyns voru það hins vegar ekki: F(1,517)=1,248, p>0,05 og heldur ekki 

samvirkniáhrifin: F(3,517)=0,883, p>0,05.  Próf Bonferroni leiðir í ljós að 

marktækur munur var á milli tveggja og þriggja ára barna F=-4,86*, p<0,05.  Ekki 

kom fram marktækur munur á milli þriggja og fjögurra ára barna og heldur ekki á 

milli fjögurra og fimm ára barna.   

Athugun á svörun við fjórða þættinum, Hugrænni stjórn, sýndi marktæk 

megináhrif aldurs: F(3,522)=20,994, p<0,001.  Það komu hins vegar ekki fram 

megináhrif vegna kyns: F(1,52)= 3,519, p>0,05 né heldur samvirkniáhrif: 

F(3,522)=1,495, p>0,05.  Nánari athugun á hvar munurinn liggur sýndi marktækan 

mun á millli tveggja og þriggja ára barna F=-7,69, p<0,001 en ekki kom fram 

marktækur munur á milli þriggja og fjögurra ára og fjögurra og fimm ára barna.   

Dreifing heildartölu þáttanna fjögurra 

Heildartölur þáttanna eru reiknaðar með því að leggja saman öll atriði  hvers þáttar 

fyrir sig.  Í töflu má sjá hvernig svörun þátttakenda við atriðum þáttanna var háttað.  

Þar kemur fram að skekkja og ris eru innan viðmiðunarmarka sem bendir til að 

svörunin nálgist normaldreifingu. Þegar svo dreifing í svörun þátttakenda við 

þáttunum fjórum er skoðuð myndrænt sést vel að normaldreifing er til staðar í 

þáttunum, sjá myndir 2-5. 

 

9. tafla.  Dreifing heildartölu þáttanna 

Þættir Fjöldi 

Meðal- 

tal 

Staðal-

frávik 

Lægsta 

gildi 

Hæsta 

gildi Skekkja Ris 

Skaplyndi  50

2 

107,8

2 

20,42

6 

57 157 0,011 0,452 

Athygli 54

4 

50,50 8,116 20 65 0,566 0,369 

Hegðunarstjórn 52

5 

85,38 13,44

2 

45 115 0,344 0,126 

Hugræn stjórn 53

0 

71,87 10,74

8 

40 94 0,426 0,078 

 

 

 

 

 

 

 

 

 

 

 

3. mynd. Dreifing heildartölu fyrsta þáttar     

 

 

 

 

 

 

 

 

 

 

5. mynd. Dreifing heildartölu þriðja þáttar  

 

 

 

 

2. mynd. Dreifing heildartölu annars þáttar 

4. mynd  Dreifing heildartölu fjórða þáttar 

Fylgni við SDQ 

Í 9. töflu má sjá fylgni á milli þátta SDQ og þátta íslenska sjálfsstjórnarlistans.  Þessi 

hluti rannsóknar náði einungis til eldri barnanna, það er fjögurra til sex ára barna. 

Fyrsti þáttur íslenska listans er Skaplyndi og tilfinningastjórn en þessi þáttur 

samanstendur af atriðum sem lýsa því hvernig börn bregðast við mótlæti og hversu 

góða stjórn þau hafa á skapi sínu og tilfinningum.  Þessi þáttur hefur hæsta fylgni 

við Hegðunarvanda á SDQ (-0,608).  Fylgnin er neikvæð eins og búist var við þar 

sem SDQ gefur upp mælitölur sem meta vanda en íslenski listinn metur styrk.  

Nokkuð há fylgni er einnig við ADHD (-0,518).  Lægst er fylgni þáttarins við 

Samskiptavanda á SDQ (-0,189) sem kemur ekki á óvart þar sem þessir þættir meta 

ólíka færni.   

 

10. tafla.  Fylgni á milli þátta SDQ og SB (N=323) 

SDQ listinn 

Sjálfsstjórn barna 

Skaplyndi Athygli Hegðunarstjórn Hugræn stjórn 
ADHD -.518** -.797** -.728** -.616** 

Tilfinningavandi -.355** -.249** -.141* -.248** 

Hegðunarvandi -.608** -.437** -.664** -.503** 

Samskiptavandi -.189** -.335** -.155* -.399** 

Félagshæfni .440** .426** .436** .626** 

     p<0,01 

 

Annar þáttur sjálfsstjórnarlistans er Athygli en hann metur hversu vel börnum 

gengur að halda athygli og leiða hjá sér truflun, hversu lengi þau eru að ná aftur 

einbeitingu eftir truflun og úthald barna við verkefni sem krefjast einbeitingar.  

Þetta eru því grundavallareinkenni athyglisbrests og ætti því há fylgni við ADHD 

þátt SDQ listans ekki að koma á óvart (-0,797).  Athygli hefur lægsta fylgni við 

Tilfinningavanda á SDQ (-0,249) sem er eðlilegt þar sem þættirnir eiga að meta 

ólíka eiginleika.   

Þriðji þáttur sjálfsstjórnarlistans er Hegðunarstjórn en hann metur hlýðni barna 

og hversu vel þeim gengur að fara eftir fyrirmælum og reglum.  Þessi þáttur metur 

einnig líkamlega virkni barna og færni þeirra til að hemja sig og róa.  Að lokum 

metur þessi þáttur hvatvísi og færni barna til að hugsa áður en þau framkvæma.  

Þessi þáttur hefur háa fylgni við ADHD (-0,728) sem var viðbúið og hann hefur 

einnig nokkuð háa fylgni við Hegðunarvanda (-0,664) sem kemur heldur ekki á 

óvart þar sem þessi þáttur metur meðal annars hlýðni. 

Hugræn stjórn barna byggist á hugrænum þroska þeirra en þessi færni felur 

meðal annars í sér skilning á orsök og afleiðingu og að geta greint á milli eigin huga 

og annarra.  Hæfni til að setja sig í spor annarra er því hluti hugrænnar stjórnar 

sem getur skýrt háa fylgni á milli þessa þáttar og Félagshæfni á SDQ (0,626) en 

fylgnin er jákvæð þar sem Félagshæfni er eini þáttur SDQ listans sem metur styrk 

en ekki vanda.  Þessi þáttur hefur einnig nokkuð háa fylgni við ADHD (-0,616) enda 

byggist hugræn stjórn á færni eins og að hugsa um afleiðingar athafnar áður en hún 

er framkvæmd, hlusta á spurningu til enda áður en henni er svarað og að halda sig 

við ákveðið umræðuefni.  Allt eru þetta atriði sem meta einkenni sem oft fylgja 

ADHD.  Lægst er fylgni þessa þáttar við Tilfinningavanda (-0,248) og er það viðbúið 

þar sem þáttunum er ekki ætlað að meta sömu hugsmíð.   

Viðmiðsréttmæti er því nokkuð gott þar sem íslenski sjálfsstjórnarlistinn hefur 

almennt háa fylgni við þáttinn ADHD á SDQ en lága við þættina Tilfinninga- og 

Samskiptavanda.  Hegðunarvandi á SDQ hefur fylgni við Hegðunarstjórn og 

Skaplyndi og tilfinningastjórn en lægri við hina þætti sjálfsstjórnarlistans og 

Félagshæfni á SDQ hefur háa fylgni við Hugræna stjórn en lægri við hina.  Þessar 

niðurstöður eru í samræmi við það sem við var að búast. 

Umræða 
 

Markmið þessarar rannsóknar var að kanna próffræðilega eiginleika nýs 

hegðunarmatslista, sem hér hefur verið kallaður Íslenski sjálfsstjórnarlistinn.  

Listanum er ætlað að meta hegðunarvanda barna á samfellu en til þess þurfa atriði 

listans að beinast að eðlilegri hegðun en ekki frávikshegðun.  Gert er ráð fyrir að 

svör við slíkum lista normaldreifist og frávikshegðun ætti að koma fram sem 

öfgagildi á samfellu.  Atriði hegðunarmatslistans eru því jákvætt orðuð og lýsa 

eðlilegri hegðun og þroska barna.  Fyrsti hluti rannsóknarinnar beindist því að 

dreifingu atriðanna og athugun á því hvort skilyrðum normaldreifingar væri mætt.  

Því næst var þáttabygging listans könnuð, eiginleikar þáttanna og áreiðanleiki og 

að lokum var viðmiðsréttmæti atriðalistans metið. 

Meginniðurstöður rannsóknarinnar eru þær að íslenski sjálfsstjórnarlistinn 

samanstendur af normaldreifðum atriðum sem meta eðlilega hegðun og þroska 

barna.  Þáttagreining leiddi í ljós fjóra þætti og var þáttabyggingin nokkuð skýr og 

afmörkuð.  Munur var á milli aldurshópa í svörum sem kom fram í aukinni færni 

samfara hærri aldri.  Hins vegar var lítill sem enginn kynjamunur.  Hann kom 

einungis fram í þættinum Athygli, en þar skoruðu stúlkur örlítið hærra.  Samleitni- 

og sundurgreinandi réttmæti var nokkuð gott þegar niðurstöður voru bornar 

saman við Spurningalista um styrk og vanda-SDQ.   

Atriðalistinn sem lagður var fyrir þátttakendur samanstóð af 97 atriðum.  Tvö af 

þeim komu fyrir tvisvar sinnum og voru því felld út.  Dreifing allra atriðanna var 

síðan skoðuð og miðað við að skekkja og ris væru ekki hærri en einn.  Atriði sem 

ekki uppfylltu þessi skilyrði sem alls voru átta talsins voru felld út.  Eftir stóðu 87 

normaldreifð atriði sem síðan voru þáttagreind.   

Samhliðagreining leiddi í ljós að atriðasafninu yrði best lýst með fjórum þáttum.  

Stærsti þátturinn Skaplyndi og tilfinningastjórn fjallar um hvernig börn bregðast við 

aðstæðum sem valda uppnámi.  Mörg atriðin meta tilfinningastjórn, til dæmis atriði 

34 (Þegar hann/hún er í uppnámi hefur hann/hún stjórn á tilfinningum sínum eins 

og reiði, gráti, áhyggjum o.s.frv.), 77 (Stoppar og róar sig þegar hann/hún verður 

reið(ur)) og 62 (Hefur stjórn á sér þó hún/hann sé hrædd(ur) eða óttist eitthvað).  

Önnur atriði lýsa skaplyndiseinkennum eins og 75 (Það þarf mikið að gerast til að 

hann/hún reiðist), 24 (Skiptir sjaldan skapi) og 45 (Verður sjaldan sár vegna athafna 

eða orða annarra).  Tilfinningastjórn veltur að miklu leiti á skaplyndi fólks og hefur 

verið talið nauðsynlegt að taka mið af skaplyndi í rannsóknum á tilfinningastjórn 

(Calkins o.fl., 1999).  Til að undirstrika þetta samband má taka sem dæmi að 

einstaklingur sem skiptir sjaldan skapi er líklegur til að bregðast við ógnvænlegum 

aðstæðum með meiri yfirvegun en sá sem kemst auðveldlega í uppnám.  Það kemur 

því ekki á óvart að þessi atriði skuli falla saman í þátt.  

Annar þátturinn, Athygli, samanstendur af 13 atriðum.  Þessi þáttur er nokkuð 

skýr og lýsir færni sem byggist á athygli.  Í samræmi við hugmyndir Rueda og félaga 

(2004) byggist þessi færni á því að geta haldið athygli við eitt verkefni þrátt fyrir 

truflun, að geta fært athyglina á milli áreita og að geta stýrt athyglinni í átt að því 

sem skiptir máli.  Atriði þessa þáttar ná yfir allt þetta.  Sem dæmi má nefna atriði 2 

(Getur leitt hjá sér smávægilega truflun), 63 (Er fljót(ur) að ná einbeitingu aftur eftir 

truflun) og 21 (Á auðvelt með að halda einbeitingu við verkefnavinnu eða annað).  

Þriðji þátturinn Hegðunarstjórn fjallar um hæfni barna til stýra eigin hegðun og 

halda aftur af henni.  Hjá ungum börnum liggur hvatinn til að halda aftur af hegðun 

í ytri stjórn, það er að segja í reglum eða fyrirmælum frá foreldrum/kennurum.  Á 

þessu stigi er hlýðni mikilvægur mælikvarði á hegðunarstjórn.  Eftir því sem börn 

eldast færist þessi hvati meira inn á við.  Atriði sem meta aga eru til dæmis atriði 10 

(Fer eftir fyrirmælum), 25 (Fylgir reglum heima) og 58 (Getur hætt að tala þegar 

þess er krafist af honum/henni) en hið síðastnefnda metur einnig hömlunarstjórn.  

Líkamleg virkni fellur einnig undir þennan þátt en svokölluð „ofvirkni” er einmitt 

eitt af grundvallareinkennum ADHD.  Sem dæmi um atriði sem meta virkni er 70 

(Er rólegur), 52 (Getur slakað á og hvílt sig) og 84 (Er stillt(ur) innan um önnur 

börn).  Nokkur atriði ná yfir bæði hlýðni og hömlunarstjórn, til dæmis atriði 12 

(Getur róað sig niður þegar hún/hann er beðin(n) um það).  Hvatvísi er annað 

grundvallareinkenni ADHD sem fellur einnig undir þennan þátt en atriði eins og 41 

(Grípur ekki fram í þegar aðrir tala) og 23 (Hugsar fyrst og framkvæmir svo) meta 

hvatvísi.  Nokkuð er um krosshleðslur á þessum þætti, til dæmis hleður atriði 13 

(Er yfirvegaður) næstum jafn hátt á þáttinn Skaplyndi og tilfinningastjórn.  Atriði 88 

(Getur setið kyrr í sæti sínu þegar til þess er ætlast) hleður einnig á þáttinn Athygli.  

Há fylgni á milli þessa þáttar og ADHD þáttarins á SDQ ætti því ekki að koma á 

óvart. 

Fjórði þátturinn fékk nafnið Hugræn stjórn en undir hann falla atriði sem ætlað 

er að meta hugrænan þroska.  Með hugrænum þroska er til að mynda átt við 

skilning barna á orsök og afleiðingu og að geta sett sig í spor annarra en það krefst 

þess að vera búinn að átta sig á aðgreiningu á milli eigin huga og annarra, eigin 

tilfinninga og annarra.  Þetta er mikilvægt skref í þroska barna og dæmi um atriði 

sem meta þennan skilning er atriði 32 (Talar um tilfinningar sína við einhvern sem 

hann/hún treystir) og 78 (Er leið(ur) þegar hann/hún segir eitthvað sem særir aðra).  

Skilningur á orsök og afleiðingu er til dæmis metinn með atriði 67 (Veit eða skilur 

þegar hegðun hans/hennar veldur neikvæðum eða jákvæðum viðbrögðum hjá 

börnum) og 60 (Skilur afleiðingar athafna sinna og hegðunar).  Þessi þáttur metur 

einnig stjórn barna á hugsun sinni en þar kemur hömlunarstjórnin til.  Atriði sem 

metur þessa færni er til dæmis 7 (Hugsar sig um áður en hann/hún svarar 

spurningu).  

Ákveðið var að skipta úrtakinu niður eftir aldurshópum og skoða hvort munur 

væri á þáttabyggingu þessara tveggja hópa.  Í öðrum hópnum voru börn á aldrinum 

tveggja til fjögurra ára og hinn hópurinn samanstóð af börnum á aldrinum fjögurra 

til sex ára.  Ekki munaði miklu á niðurstöðu þáttagreiningar í þessum tveimur 

hópum (sjá viðauka VI og VII).  Þættirnir voru að vísu fjórir í eldra úrtakinu en 

fimm í því yngra en fimmta þættinum er líklega best lýst sem undirþætti þar sem 

hann hleður einnig á þáttinn Skaplyndi.  Samanburður á þáttabyggingu eldra og 

yngra úrtaks leiðir þó í ljós nokkurn mun á þættinum Athygli.  Við nánari athugun 

má sjá að í úrtaki eldri barnanna er þessi þáttur nokkuð hugrænni á meðan hann 

virðist vera líkamlegri meðal yngra úrtaksins.  Til nánari útskýringar má benda á að 

atriði eins og 55 (Man eftir að gera þegar röðun kemur að honum), 50 (Á auðvelt 

með að halda sig við eitt umræðuefni), 51 (Hlustar á spurningu til enda áður en ) og 

94 (Á auðvelt með að bíða eftir einhverju) tilheyra öll þessum þætti meðal eldri 

barnanna en ekki þeirra yngri.  Hins vegar tilheyra atriði eins og 70 (Er rólegur), 52 

(Getur slakað á og hvílt sig) , 44 (Það fer lítið fyrir honum/henni) og 84 (Er stillt/ur 

innan um önnur börn) á þessum sama þætti hjá yngri börnum en ekki þeim eldri.  

Að öðru leyti er þátturinn eins.   

Áreiðanleikastuðlar voru reiknaðir fyrir heildartölu kvarðans og einnig fyrir 

heildartölu þáttanna.  Þar kom í ljós að áreiðanleiki fyrir listann í heild sinni er 

nokkuð hár (alfa=0,981) og viðundandi fyrir alla þættina (alfa=0,912-0,966), hæstur 

fyrir þáttinn Skaplyndi og lægstur fyrir Hugræna stjórn.  Auk þess var talin ástæða 

til að skoða hvort munur væri á áreiðanleika eftir aldri og þar kom fram aðeins 

lægri áreiðanleiki meðal yngri aldurshópanna.   

Athygli vakti að ekki kom fram kynjamunur í frammistöðu barnanna.  Þetta kom 

nokkuð á óvart þar sem margar rannsóknir sýna kynjamun í þessari færni meðal 

barna (Faraone o.fl., 2003).  Í þessari rannsókn kom slíkur kynjamunur hvorki fram 

í heildartölu kvarðans né heildartölu þáttanna ef frá er talinn einn þáttur.  

Marktækur kynjamunur kom einungis fram í þættinum Athygli þar sem stúlkur 

virðast skora hærra en drengir.  Aldursáhrif voru hins vegar greinileg og marktæk í 

öllum þáttum og færnin jókst mest hjá börnum frá tveggja til þriggja ára aldurs á 

öllum þáttum.  Varðandi kynjamuninn ber að hafa í huga að þær upplýsingar sem 

liggja fyrir um kynjamun í ADHD og hegðunarvandamálum barna eru oftast unnar 

uppúr rannsóknum sem byggjast á flokkahugmyndum um  geðraskanir.  Mögulega 

er kynjaskekkja í greiningarviðmiðunum sem stuðst hefur verið við sem leiðir þá til 

þess að mat sem byggist á þeim gefi rangar upplýsingar um kynjahlutfall.   Ef svo er 

gæti matstæki eins og það sem hér er til umfjöllunar gefið réttari mynd. Þetta þarf 

þó að skoða nánar. 

Spurningalisti um styrk og vanda (SDQ) var einnig lagður fyrir þátttakendur og 

svöruðu flestir honum samviskusamlega.  Þessi kvarði er ætlaður börnum sem hafa 

náð fjögurra ára aldri svo einungis var unnið með hluta úrtaksins í úrvinnslunni, 

það er börn á aldrinum 48-71 mánaða.  SDQ er með fimm undirkvörðum en sá 

undirkvarði sem tengist mest þeirri færni sem sjálfsstjórnarkvarðanum er ætlað að 

meta er ADHD.  Það er því fylgni við ADHD sem gefur mestar upplýsingar um 

réttmæti kvarðans.  Viðmiðsréttmæti var metið með því að skoða samleitni og 

sundurgreiningu á milli þátta listanna tveggja.  Þessi samanburður studdi 

hugtakaréttmæti Sjálfsstjórnarlistans ágætlega því allir þættir sýndu marktæka 

fylgni við ADHD-þátt SDQ listans.  Lægst var fylgnin við Skaplyndi (-0,518) eins og 

fyrirséð var þar sem ADHD –þátturinn metur ekki skaplyndi, en hún var samt hærri 

en búist var við.  Staðreyndin er sú að mörg börn með ADHD eiga í erfiðleikum með 

tilfinningastjórn og gæti það skýrt þetta samband (Barkley, 1997).  Hæst var 

fylgnin á milli ADHD-þáttarins og Athygli á sjálfsstjórnarlistanum (-0,797).  Þetta 

kemur ekki á óvart þar sem athyglisvandi er eitt af grundvallareinkennum ADHD, 

en þessi vandi lýsir sér í skertri færni til að stýra athygli og einbeitingu og útiloka 

truflun.  Fylgni við Hegðunarstjórn var einnig há (-0,728) enda metur þessi þáttur 

líkamlega virkni barna, hömlunarstjórn og hvatvísi sem eru grundvallareinkenni 

ADHD.  Að lokum mældist nokkuð há fylgni á milli Hugrænnar stjórnar og ADHD en 

Hugrænni stjórn er ætlað að meta hugrænan þroska barna og skilning þeirra á eðli 

hlutanna (t.d. orsök og afleiðingu, þá staðreynd að tilfinningar annarra eru ekki 

endilega þær sömu og tilfinningar mínar o.s.frv). Vandinn sem kemur upp þegar 

foreldrum er ætlað að meta hugrænan þroska barna sinna kristallast í atriðum 60 

(Skilur afleiðingar athafna sinna eða hegðunar) og 78 (Er leið(ur) ef hann/hún segir 

eitthvað sem særir aðra).  Þessum atriðum er ætlað að meta hugrænt ástand 

(skilning á afleiðingum annars vegar og  tilfinningum annarra hins vegar) en 

foreldrið hlýtur að þurfa að styðjast við hegðun til að draga ályktun um hugrænt 

ástand barnsins.  Vandi barna með ADHD liggur ekki í hugrænum þroska eða 

skilningi heldur í hegðun.  Þetta sést best á því að fólk með ADHD hefur ekki lakari 

skilning á því hverjar eru líklegar afleiðingar af tiltekinni hegðun, hvernig er 

viðeigandi að hegða sér við tilteknar aðstæður o.s.frv.  Vandi þeirra liggur hins 

vegar í því að stýra hegðun sinni í samræmi við þennan skilning.  Með það í huga 

mætti búast við að fylgni á milli Hugrænnar stjórnar og ADHD væri lægri en kemur 

fram í þessari rannsókn.  Hins vegar má gera ráð fyrir að þátturinn sem kallast 

Hugræn stjórn sé í raun mat á hegðun þar sem foreldramat getur ekki orðið annað.   

Niðurstöður þessarar rannsóknar lofa góðu og gefa tilefni til að halda áfram að 

þróa þetta mælitæki.  Þátttakendur í þessari rannsókn voru mæður af 

höfuðborgarsvæðinu, svo eðlilegt næsta skref er að leggja listann fyrir feður líka og 

leita til foreldra á landsbyggðinni.  Þá þarf að leggja listann fyrir í klínísku úrtaki 

enda er tilgangurinn með honum að greina hegðunarvanda og þroskafrávik hjá 

börnum.  Einn helsti kostur þessa greiningartækis er að það metur vanda barna á 

samfellu en eins og áður hefur komið fram getur sú leið gefið ítarlegri mynd af 

vanda barna en sú sem byggist á flokkahugmyndum.  Auk þess er þessi leið 

vænlegri til að greina frávik í þroska fyrr og þar með að bregðast við á fyrri stigum.   

Viðmiðsréttmæti kom vel út í þessari rannsókn en það var metið fyrir hluta 

úrtaksins, það er að segja meðal eldri barnanna.  Það er einnig nauðsynlegt að 

skoða viðmiðsréttmæti fyrir yngri börnin og því þarf að bera svör þessa lista saman 

við önnur stöðluð mælitæki sem talin eru meta sömu hugsmíð.  Í þessari rannsókn 

var SDQ listinn lagður fyrir alla þátttakendur en einungis unnið úr honum fyrir 

eldri börnin.  Betra hefði verið að biðja eingöngu foreldra eldri barnanna um að 

svara þessum lista en ekki foreldra barna undir fjögurra ára.  Ástæðan er í fyrsta 

lagi sú að svör við spurningum SDQ listans fyrir yngri börn eru ónothæf og þar af 

leiðandi eru þátttakendur að leggja á sig óþarfa fyrirhöfn.   Í öðru lagi geta 

óviðeignadi spurningar virkað neikvætt á þátttakendur og rýrt  trúverðugleika 

rannsóknarinnar í huga þáttakenda.  Þetta þarf að hafa í huga í framtíðinni.     

Mat á þroska barna gefur mikilvægar upplýsingar og er ein helsta forsendan 

fyrir því að hægt sé að grípa tímanlega inní og veita barninu viðeigandi aðstoð ef á 

þarf að halda. Með því að bregðast við með viðeigandi hætti má koma í veg fyrir 

ýmis vandamál  sem eru til þess fallin að vinda upp á sig ef ekket er að gert.    Vonir 

standa til að listinn sem hér er fjallað um geti orðið mikilvægt innlegg í klínískt 

starf á Íslandi.    

Viðauki I: Bréf til leikskólastjóra 

 

Ágæti leikskólastjóri      Reykjavík, 12.06. 2013 

Nú fer fram vinna að gerð matskvarða um þroska og hegðun barna á leikskólaaldri. Notagildi 

slíks matskvarða er fyrst og fremst að skima fyrir hegðunar- og tilfinningavanda barna fljótt og 

áreiðanlega til að hægt sé að veita viðeigandi úrræði. Verkefnið er hluti af cand. psych. verkefni 

Hörpu Katrínar Gísladóttur og er unnið undir stjórn Dr. Einars Guðmundssonar prófessors í 

sálfræði við Háskóla Íslands. 

Foreldrar svara staðhæfingum spurningalistans. Kvarðinn er frábrugðinn hefðbundnum 

atferlislistum að því leyti að hann inniheldur fullyrðingar sem snúa að eðlilegum þroska og 

hæfni barns til að takast á við umhverfi sítt. Hann inniheldur til að mynda fullyrðingar sem gefa 

til kynna þroskun eðlilegrar athygli í stað athyglisbrests. Það er ekki sjálfgefið að fullyrðingar af 

þessu tagi gagnist í skimunarlista fyrir hegðunar- og tillfininngarvanda barna. Nauðsynlegt er að 

kanna notagildi þeirra áður en lengra er haldið. 

Um er að ræða vefkönnun og því munu foreldrar barna á leikskólaaldri (2-6 ára) geta svarað 

spurningalistanum rafrænt.  Reiknað er með því að það taki foreldra um 15-20 mínútur að svara 

um 100 fullyrðingum í listanum. Foreldrar eru hvattir til þess að svara öllum spurningunum en 

er þó ekki skylt að gera það. Tekið skal fram að foreldrar geta að sjálfsögðu neitað þátttöku.  Hér 

er linkur á könnunina:  http://questionpro.com/t/AKHnVZPpwD 

 

Kyn og nákvæmur aldur barns verður skráður en hvorki nafn, fæðingardagur né kennitala. 

Frumgögnum verður eytt þegar tölvuskráningu lýkur. Ekki verður hægt að rekja tölvutæk gögn 

til einstakra barna eða foreldra þeirra. Leikskólasvið Reykjavíkurborgar hefur verið tilkynnt 

um framkvæmd verkefnisins. Með þessu bréfi er formlega óskað eftir þátttöku og stuðningi 

leikskólans við framkvæmd verkefnisins sem felst í því að veita rannsakendum aðgang að 

netfangalista foreldra 2-6 ára barna í leikskólanum.  Við vonumst til að þú sjáir þér fært að 

leggja þessu verki lið með ofangreindum hætti og stuðla þannig að bættu starfsumhverfi við 

skimun á hegðunar- og tilfinningarvanda hjá íslenskum börnum. 

Hafir þú einhverjar spurningar í tengslum við verkefnið er þér velkomið að hafa samband við 

Hörpu Katrínu Gísladóttur, í síma 616 6020, eða í gegnum netfangið hkg9@hi.is 

  

Með fyrirfram þakklæti fyrir aðstoðina, 

_________________________________________ 

Harpa Katrín Gísladóttir 

Cand. psych. nemi í sálfræði við Háskóla Íslands 

 

http://questionpro.com/t/AKHnVZPpwD
mailto:hkg9@hi.is

Viðauki II: Bréf til foreldra 

 
 
Titill:  Rannsókn:  Beiðni til mæðra 2 – 6 ára barna um þátttöku í rannsókn?   

 

 

Kæru foreldrar/forráðamenn 

 

Ég er nemi í framhaldsnámi í sálfræði (cand. psych.) við Háskóla Íslands og óska eftir 

þátttöku ykkar í rannsókn minni, sem er hluti af lokaverkefni mínu.  Þátttaka ykkar felst 

í því að svara spurningalista á vefslóðinni hér að neðan: 

 

http://questionpro.com/t/AKHnVZPpwD 

 

Að þessu sinni beinum við athygli að börnum á leikskólaaldri (2-6 ára) og hegðun og 

þroska þeirra.  Það er mín ósk að móðir eða stjúpmóðir barnsins svari listanum en mat 

feðra barna á þessum aldri verður athugað í annarri könnun. Vinsamlega svaraðu aðeins 

fyrir eitt barn á aldrinum 2-6 ára.  Spurningalistinn er nafnlaus og ekki verður hægt að 

rekja svör til einstakra þátttakenda. Þátttaka er frjáls og er engum skylt að svara þessum 

spurningalista. Svör í könnuninni eru órekjanleg til svarenda og ekki persónugreinanleg.  

 

Spurningalistinn fjallar um hegðun og þroska barna á leikskólaaldri.  Hugmyndin er að 

hægt verði að nota listann til að skima fyrir hegðunarvanda barna og veita nauðsynleg 

úrræði ef þörf er á.  Það er ekki sjálfgefið að listi af þessu tagi gagnist við mat á hegðun 

og þroska barna. Nauðsynlegt er að kanna notagildi hans áður en lengra er haldið.  

Þátttaka ykkar gerir okkur kleift að kanna notagildi spurningalistans og þar með leggið 

þið ykkar af mörkum til að auka þekkingu á hegðun og þroska barna.   

 

Áætlað er að svörun listans taki um 15 - 20 mínútur.  Leiðbeiningar um hvernig á að 

svara eru gefnar í spurningalistanum sjálfum. Vinsamlegast svarið öllum staðhæfingum 

listans og veljið aðeins einn valmöguleika fyrir hvert atriði.  Þannig gagnast svörin best. 

Ef einhverjar spurningar vakna er velkomið að senda tölvupóst á netfangið:  hkg9@hi.is 

 

 

Með fyrirfram þakklæti og von um þátttöku ykkar, 

Harpa Katrín Gísladóttir  

sálfræðinemi við HÍ 

 

 

http://questionpro.com/t/AKHnVZPpwD
mailto:hkg9@hi.is

Viðauki III:  Leiðbeiningar til að svara spurningalista 

 

Börn eru mjög ólík og spurningarnar sem hér fara á eftir taka til þroska og hegðun 

þeirra. Hver spurning er staðhæfing eða lýsing á þroska og hegðun barns. Það er við því 

að búast að sumar fullyrðinganna eigi mjög vel eða alltaf við þitt barn en aðrar eigi 

stundum eða aldrei við. 

Við biðjum þig að svara öllum spurningum gaumgæfilega. Oftast tekur um 15-20 

mínútur að svara listanum.  

  

Svarið spurningalistanum eftir eftirfarandi reglum: 

1. Ef staðhæfing á mjög vel við barnið þitt á þeim tímapunkti sem þú svarar listanum 

merkir þú við Já, á alltaf við. Ef þú þarft að rifja eitthvað upp í tengslum við hegðun 

barnsins skaltu miða við síðastliðinn mánuð en ekki lengra aftur í tímann. Til dæmis ef 

barn átti erfitt með að fylgja reglum fyrir einu ári síðan en á auðvelt með að fylgja 

reglum núna merkir þú við Já, á alltaf við þegar þú svarar staðhæfingunni: Á auðvelt 

með að fylgja reglum.  

2. Ef staðhæfing lýsir barninu vel en á þó ekki alltaf við merkir þú við 

svarmöguleikann Á oft við. Miðað er við síðastliðinn mánuð en ekki lengra aftur í 

tímann. 

3. Ef staðhæfing á að nokkru leyti við barnið þá merkir þú við: Á stundum við. Eins og 

áður ber að miða við hegðun barnsins síðastliðinn mánuð en ekki lengra aftur í tímann. 

4. Ef staðhæfing á sjaldan við um barnið merkir þú við svarmöguleikann Á sjaldan við. 

Miðað er við síðastliðinn mánuð en ekki lengra aftur í tímann. 

5. Ef staðhæfing lýsir barninu að engu leyti merkir þú við Nei, á aldrei við. Miðað er 

við síðastliðinn mánuð en ekki lengra aftur í tímann. 

  

Áður en þú svarar listanum biðjum við þig að svara nokkrum spurningum m.a. um 

menntun þína, aldur og kyn barnsins. 

Viðauki IV:  Dreifing svara sem uppfylla skilyrði um 
normaldreifingu 

 

Atriði 

Fjöldi Meðal- 

tal 

Staðal-

frávik 

Skekkja Ris 

1. Hugsar sig vandlega um áður en hann/hún gerir eitthvað. 621 2.66 .848 .273 -.216 

2. Getur leitt hjá sér smávægilega truflun. 618 2.21 .832 .770 .636 

3. Hefur jafnaðargeð. 614 2.25 .874 .547 .056 

4. Getur haldið athygli lengi við sama verkefni þegar til þess er ætlast. 616 2.22 .881 .565 .049 

5. Getur hamið sig þegar hann/hún reiðist. 620 2.76 1.002 .196 -.500 

6. Heldur athygli lengi. 617 2.30 .891 .658 .331 

7. Hugsar sig um áður en hann/hún svarar spurningu. 616 2.20 .868 .672 .483 

8. Þegar hann/hún er í uppnámi hefur hann/hún stjórn á hegðun sinni.   610 2.88 .962 .000 -.512 

10. Fer eftir fyrirmælum. 615 2.15 .705 .767 1.646 

11. Veit hvað hann/hún þarf að gera til að fá hrós fyrir. 613 1.80 .704 .608 .437 

12. Getur róað sig niður þegar þegar hún/hann er beðin(n) um það. 616 2.37 .890 .323 -.353 

13. Er yfirvegaður/yfirveguð.  613 2.28 .809 .474 .051 

14. Veit og skilur hvenær rétt er að láta í ljós tilfinningar sínar, t.d. áhyggjur, reiði, 

gleði. 

619 2.04 .897 .848 .581 

15. Hefur góða stjórn á hegðun sinni. 616 2.31 .819 .542 .396 

16. Þarf mikið að gerast til að hann/hún fari að gráta. 616 2.83 1.005 .038 -.551 

17. Er afslappaður/afslöppuð. 616 2.18 .817 .732 .800 

18. Er fljót(ur) að jafna sig þegar hún/hann hefur lent í uppnámi út af einhverju.    

 

 

 

1.94 .842 .841 .832 

19. Getur verið kyrr þegar farið er fram á það. 613 2.24 .940 .683 .178 

20. Er róleg(ur) þó hún/hann hræðist eitthvað.   613 2.72 .989 .202 -.522 

21. Á auðvelt með að halda einbeitingu við verkefnavinnu eða annað. 614 2.14 .877 .678 .399 

22. Veit fyrir hvaða orð og athafnir hann/hún fær skammir fyrir. 616 1.85 .726 .747 1.185 

23. Hugsar fyrst og framkvæmir svo. 615 2.52 .827 .378 -.155 

24. Skiptir sjaldan skapi. 619 2.88 .950 .040 -.657 

25. Fylgir reglum heima. 613 2.22 .692 .448 .351 

26. Heldur ró sinni þó hann/hún geri mistök. 621 2.56 .972 .319 -.362 

29. Bíður eftir að röðin komi að honum/henni í samræðum eða leikjum. 616 2.24 .846 .592 .428 

30. Getur setið lengi og leikið sér.   615 2.16 .925 .677 .157 

31. Hlustar þegar talað er beint til hans/hennar. 617 1.83 .723 .686 .492 

32. Talar um tilfinningar sínar við einhvern sem hann/hún treystir. 618 2.06 1.079 .970 .351 

33. Þegar hún/hann er reið(ur) gengur hún/hann í burtu í stað þess að lenda í 

átökum. 

614 2.88 1.056 .159 -.543 

34. Þegar hann/hún er í uppnámi hefur hann/hún stjórn á tilfinningum sínum eins 

og reiði, gráti, áhyggjum o.s.frv.   

615 3.17 .943 -.034 -.595 

35. Heldur ró sinni ef óvissa ríkir um eitthvað í framtíðinni. 610 2.45 1.003 .562 .166 

36. Vandar sig við það sem hann/hún gerir. 616 1.96 .726 .420 .120 

38. Fer eftir reglum, jafnvel þótt foreldri sé fjarverandi. 

 

615 2.05 .747 .763 1.355 

40. Er þolinmóð(ur) gagnvart öðrum börnum. 614 2.07 .780 .485 .208 

41. Grípur ekki fram í þegar aðrir tala.   616 2.94 .836 .049 -.046 

42. Þarf mikið að gerast til að hún/hann verði pirruð/pirraður. 615 2.78 .935 .041 -.481 

43. Það er auðvelt að tala hann/hana til í útistöðum.   619 2.17 .920 .671 .168 

44. Það fer lítið fyrir honum/henni. 614 2.85 1.099 .066 -.835 

45. Verður sjaldan sár vegna athafna  eða orða annarra. 614 2.95 .825 -.028 -.149 

46. Tekur eftir því þegar það sem hann/hún gerir eða segir veldur ánægju hjá 

börnum. 

615 1.89 .759 .700 .779 

47. Er einbeitt(ur). 614 2.06 .720 .333 .119 

48. Getur haldið aftur af sér þegar hann/hún má ekki hlaupa eða príla einhvers 

staðar. 

616 2.41 .992 .430 -.304 

49. Tekst vel á við mótlæti. 613 2.71 .851 .170 -.254 

50. Á auðvelt með að halda sig við eitt umræðuefni þegar það á við. 610 2.26 .958 .783 .495 

51. Hlustar á spurningu til enda áður en hann/hún svarar henni. 611 2.05 .835 .774 .893 

52. Getur slakað á og hvílt sig. 613 1.93 .830 .819 .695 

54. Hefur gott úthald við vinnu verkefna eða í leikjum sem krefjast mikillar 

einbeitingar.          

606 2.16 .907 .557 -.090 

55. Man eftir að gera þegar röðin kemur að honum/henni (t.d. í leikjum). 609 2.00 .889 .826 .573 

56. Er þolinmóð(ur) þegar á móti blæs. 614 2.69 .850 .074 -.432 

57. Það þarf mikið að gerast til setja hann/hana úr jafnvægi. 608 2.78 .913 .068 -.438 

58. Getur hætt að tala þegar þess er krafist af honum/henni.   610 2.60 .922 .266 -.220 

59. Hefur góða stjórn á skapi sínu. 615 2.49 .900 .353 -.157 

60. Skilur afleiðingar athafna sinna eða hegðunar. 616 2.11 .820 .537 .202 

61. Viðbrögð hans/hennar eru í samræmi við tilefni hverju sinni, t.d. bregst eðlilega 

við þegar lítillega er gert á hlut hans/hennar. 

616 2.15 .773 .353 .063 

62. Hefur stjórn á sér þó hún/hann sé hrædd(ur) eða óttist eitthvað.   618 2.57 .874 .482 .091 

63. Er fljót(ur) að ná einbeitingu aftur eftir truflun. 612 2.17 .775 .486 .405 

65. Þegar hann/hún reiðist varir það í  stuttan tíma. 614 1.85 .839 .917 .921 

67. Veit eða skilur þegar hegðun hans/hennar veldur neikvæðum eða jákvæðum 

viðbrögðum hjá börnum. 

615 1.96 .793 .820 1.146 

69. Getur haldið sig lengi að verki eða leik án aðstoðar/afskipta fullorðinna. 610 2.07 .858 .732 .485 

70. Er róleg(ur). 611 2.19 .868 .623 .221 

71. Skiptir sjaldan skapi í mótlæti.   607 2.85 .906 -.080 -.484 

73. Sýnir stillingu í erfiðum aðstæðum. 609 2.61 .806 .167 -.229 

74. Getur setið kyrr og hlustað þegar ætlast er til þess.   609 2.16 .846 .496 -.073 

75. Það þarf mikið að gerast til að hann/hún reiðist. 610 2.69 .957 .074 -.455 

76. Er þolinmóð(ur) í mótlæti. 608 2.78 .909 .006 -.573 

77. Stoppar og róar sig þegar hann/hún verður reið(ur). 606 3.07 .976 -.103 -.322 

78. Er leið(ur) ef hann/hún segir eitthvað sem særir aðra. 607 2.29 1.016 .628 -.094 

79. Fer einungis í uppnám ef tilefni er til. 608 2.39 .929 .218 -.527 

80. Man eftir að taka yfirhöfn eða leikföng heim með sér. 609 2.23 .999 .711 .094 

81. Grætur yfirleitt ekki nema tilefni sé til. 610 2.29 .988 .497 -.382 

82. Getur tekið gagnrýni. 606 2.53 .890 .287 -.132 

83. Heldur athygli við það sem hann/hún er að gera þrátt fyrir truflun, t.d. af tali, 

bílum sem aka hjá o.s.frv. 

606 2.09 .817 .720 .850 

84. Er stillt(ur) innan um önnur börn.   606 1.93 .695 .452 .427 

85. Ef hann/hún verður pirraður/pirruð á hann/hún auðvelt með að leiða hugann 

að einhverju öðru.          

607 2.52 .901 .305 -.310 

86. Heldur ró sinni þótt illa gangi. 610 2.77 .826 .073 -.287 

87. Er varkár. 606 2.13 .991 .660 -.214 

88. Getur setið kyrr í sæti sínu (þegar til þess er ætlast). 608 2.22 .924 .534 -.204 

89. Stoppar og róar sig þegar hún/hann verður æst(ur). 608 2.94 .933 .073 -.436 

90. Er meðfærileg(ur). 614 1.83 .780 .713 .228 

91. Hlýðin(n). 611 2.13 .815 .520 .028 

92. Er vandvirk(ur). 604 1.97 .786 .473 -.038 

93. Veit og skilur að sumt (t.d. hegðun eða tal) getur truflað eða pirrað aðra (börn 

eða fullorðna). 

602 2.31 .894 .493 .114 

94. Á auðvelt með að bíða eftir einhverju spennandi.   606 2.56 .980 .300 -.443 

95. Heldur ró sinni þegar deilur koma upp. 603 2.78 .875 .127 -.187 

96. Hugsar um afleiðingar þess sem hann/hún gerir áður en hann/hún framkvæmir. 604 2.87 .928 .129 -.324 

97. Er þolinmóð(ur) þó að hún/hann fái ekki strax það sem hún/hann vill.   608 2.80 .941 .148 -.649 

Viðauki V:  Dreifing svar sem uppfylla ekki skilyrði um 
normaldreifingu 

 

 

Atriði 

Fjöldi Meðal-

tal 

Staðal-

frávik 

Skekkja Ris 

27. Er með á nótunum í athöfnum daglegs lífs. 61

8 

1.51 .688 1.523 3.1

61 28. Sýnir frumkvæði í leik með öðrum börnum. 61

4 

1.79 .815 1.190 1.8

21 37. Man eftir liðnum atburðum, segir t.d. eitthvað á þessa leið: 

Ég man þegar við fórum... 

61

7 

1.68 .975 1.754 3.0

03 39. Er geðgóð(ur). 61

7 

1.77 .737 .948 1.5

53 53. Hegðun hans/hennar er í samræmi við aldur hans/hennar. 61

1 

1.55 .769 1.354 1.2

94 66. Létt(ur) í skapi. 61

5 

1.68 .690 1.059 2.2

82 68. Hefur gott minni.          61

0 

1.44 .644 1.270 .91

5 72. Veit eða skilur þegar hegðun hans/hennar veldur 

neikvæðum eða jákvæðum viðbrögðum hjá fullorðnum.         

61

2 

1.92 .732 .761 1.3

07 

 

 

 

 

 

 

 

 

 

 

 

 

 

 

 

 

 

 

 

 

 

 

 



  

 66 

Viðauki VI.  Meginásaþáttagreining með hvössum snúningi fyrir yngri 
aldurshópinn (N=298) 

Atriði 
Þáttahleðsla Þátta- 

skýrin 1 2 3 4 5 

S75 Það þarf mikið að gerast til að hann/hún reiðist 0,870 0,013 -0,245 0,141 0,012 0,870 

S42 Þarf mikið að gerast til að hún/hann verði pirruð/pirraður 0,833 -0,029 -0,143 0,011 0,087 0,833 

S57 Það þarf mikið að gerast til setja hann/hana úr jafnvægi 0,830 -0,026 -0,086 0,011 0,044 0,830 

S71 Skiptir sjaldan skapi í mótlæti 0,756 0,080 -0,097 0,059 0,036 0,756 

S76 Er þolinmóð(ur) í mótlæti 0,720 0,070 0,055 0,099 -0,039 0,720 

S59 Hefur góða stjórn á skapi sínu 0,693 0,013 -0,123 0,312 -0,006 0,693 

S86 Heldur ró sinni þótt illa gangi. 0,679 0,149 0,164 -0,118 0,014 0,679 

S16 Þarf mikið að gerast til að hann/hún fari að gráta 0,674 -0,012 -0,058 -0,103 0,149 0,674 

S81 Grætur yfirleitt ekki nema tilefni sé til 0,668 0,016 -0,106 -0,113 0,186 0,668 

S45 Verður sjaldan sár vegna athafna  eða orða annarra 0,651 -0,070 -0,076 -0,249 0,124 0,651 

S79 Fer einungis í uppnám ef tilefni er til. 0,641 0,005 -0,013 -0,080 0,072 0,641 

S24 Skiptir sjaldan skapi 0,621 0,028 -0,211 0,229 0,057 0,621 

S62 Hefur stjórn á sér þó hún/hann sé hrædd(ur) eða óttist eitthvað 0,593 0,138 0,200 -0,335 0,002 0,593 

S49 Tekst vel á við mótlæti 0,578 0,010 0,218 0,024 -0,036 0,578 

S95 Heldur ró sinni þegar deilur koma upp 0,556 -0,017 0,359 -0,042 -0,007 0,556 

S77 Stoppar og róar sig þegar hann/hún verður reið(ur). 0,546 -0,105 0,432 -0,031 -0,021 0,546 

S56 Er þolinmóð(ur) þegar á móti blæs 0,539 0,263 0,099 0,009 -0,139 0,539 

S3 Hefur jafnaðargeð 0,534 -0,084 -0,222 0,424 0,177 0,534 

S73 Sýnir stillingu í erfiðum aðstæðum 0,528 0,101 0,247 0,041 0,021 0,528 

S89 Stoppar og róar sig þegar hún/hann verður æst(ur). 0,518 -0,042 0,419 -0,024 -0,025 0,518 

S82 Getur tekið gagnrýni 0,496 -0,051 0,412 -0,204 -0,014 0,496 

S34 Þegar hann/hún er í uppnámi hefur hann/hún stjórn á tilfinningum sínum eins og 

reiði, gráti, áhyggjum o.s.frv 

0,456 -0,053 0,299 0,201 -0,131 0,456 

S5 Getur hamið sig þegar hann/hún reiðist 0,436 -0,127 0,149 0,354 -0,081 0,436 

S8 Þegar hann/hún er í uppnámi hefur hann/hún stjórn á hegðun sinni 0,422 -0,036 0,167 0,321 -0,160 0,422 

S13 Er yfirvegaður/yfirveguð 0,398 0,047 -0,078 0,341 0,261 0,398 

S20 Er róleg(ur) þó hún/hann hræðist eitthvað 0,394 0,079 0,303 -0,254 0,092 0,394 

S61 Viðbrögð hans/hennar eru í samræmi við tilefni hverju sinni, t.d. bregst eðlilega 

við þegar lítillega er gert á hlut hans/hennar 

0,380 0,084 0,207 -0,019 0,195 0,380 

S85 Ef hann/hún verður pirraður/pirruð á hann/hún auðvelt með að leiða hugann að 

einhverju öðru 

0,342 0,055 0,149 0,102 0,199 0,342 

S97 Er þolinmóð(ur) þó að hún/hann fái ekki strax það sem hún/hann vill 0,277 0,107 0,261 0,219 -0,057 0,277 

S47 Er einbeitt(ur) -0,019 0,776 0,033 -0,146 0,115 -0,019 

S54 Hefur gott úthald við vinnu verkefna eða í leikjum sem krefjast mikillar 

einbeitingar 

-0,012 0,764 0,057 -0,016 0,003 -0,012 

S6 Heldur athygli lengi 0,056 0,735 -0,053 0,116 -0,156 0,056 

S69 Getur haldið sig lengi að verki eða leik án aðstoðar/afskipta fullorðinna 0,148 0,700 -0,128 -0,042 -0,044 0,148 

S30 Getur setið lengi og leikið sér -0,007 0,654 -0,074 0,073 -0,086 -0,007 

S4 Getur haldið athygli lengi við sama verkefni þegar til þess er ætlast 0,074 0,648 -0,139 0,177 -0,162 0,074 

S21 Á auðvelt með að halda einbeitingu við verkefnavinnu eða annað -0,038 0,629 0,059 0,120 0,009 -0,038 

S83 Heldur athygli við það sem hann/hún er að gera þrátt fyrir truflun, t.d. af tali, bílum 

sem aka hjá o.s.frv 

0,102 0,619 0,170 -0,100 -0,112 0,102 

S92 Er vandvirk(ur). -0,010 0,613 0,229 -0,124 0,129 -0,010 

S36 Vandar sig við það sem hann/hún gerir -0,012 0,543 0,232 -0,146 0,203 -0,012 

S63 Er fljót(ur) að ná einbeitingu aftur eftir truflun 0,236 0,452 0,082 -0,038 0,197 0,236 

S70 Er róleg(ur). 0,185 0,431 -0,132 0,221 0,199 0,185 

S74 Getur setið kyrr og hlustað þegar ætlast er til þess -0,055 0,424 0,115 0,418 -0,057 -0,055 

S52 Getur slakað á og hvílt sig 0,870 0,013 -0,245 0,141 0,012 0,870 

S44 Það fer lítið fyrir honum/henni 0,833 -0,029 -0,143 0,011 0,087 0,833 

S2 Getur leitt hjá sér smávægilega truflun 0,830 -0,026 -0,086 0,011 0,044 0,830 

S84 Er stillt(ur) innan um önnur börn 0,756 0,080 -0,097 0,059 0,036 0,756 

Viðauki VI-frh.  Meginásaþáttagreining með fimm þáttum. Yngri hópur (N=298) 

 
 Atriði 

Þáttahleðsla Þátta- 

skýri

ng 

1 2 3 4 5 

S67 Veit eða skilur þegar hegðun hans/hennar veldur neikvæðum 

eða jákvæðum viðbrögðum hjá börnum 

-0,071 -

0,

0

7

3 

0,702 -0,055 0,400 -0,071 

S60 Skilur afleiðingar athafna sinna eða hegðunar -0,109 -

0,

1

2

3 

0,693 0,200 0,053 -0,109 

S32 Talar um tilfinningar sínar við einhvern sem hann/hún 

treystir 

-0,161 0

,0

7

1 

0,681 0,054 0,058 -0,161 

S93 Veit og skilur að sumt (t.d. hegðun eða tal) getur truflað eða 

pirrað aðra (börn eða fullorðna) 

0,050 -

0,

0

0

2 

0,657 -0,018 0,015 0,050 

S22 Veit fyrir hvaða orð og athafnir hann/hún fær skammir fyrir -0,251 -

0,

0

3

5 

0,635 0,131 0,269 -0,251 

S96 Hugsar um afleiðingar þess sem hann/hún gerir áður en 

hann/hún framkvæmir 

0,039 -

0,

0

4

2 

0,624 0,169 -0,156 0,039 

S78 Er leið(ur) ef hann/hún segir eitthvað sem særir aðra. 0,068 -

0,

0

7

9 

0,620 -0,064 0,080 0,068 

S46 Tekur eftir því þegar það sem hann/hún gerir eða segir veldur 

ánægju hjá börnum 

-0,116 0

,0

4

3 

0,527 -0,028 0,414 -0,116 

S50 Á auðvelt með að halda sig við eitt umræðuefni þegar það á við -0,030 0

,1

6

9 

0,518 0,105 -0,096 -0,030 

S14 Veit og skilur hvenær rétt er að láta í ljós tilfinningar sínar, t.d. 

áhyggjur, reiði, gleði 

-0,165 0

,0

3

2 

0,460 0,312 0,037 -0,165 

S55 Man eftir að gera þegar röðin kemur að honum/henni (t.d. í 

leikjum). 

-0,056 0

,2

8

0 

0,452 0,000 0,024 -0,056 

S35 Heldur ró sinni ef óvissa ríkir um eitthvað í framtíðinni 0,151 0

,0

1

4 

0,439 -0,100 0,007 0,151 

S33 Þegar hún/hann er reið(ur) gengur hún/hann í burtu í stað 

þess að lenda í átökum 

0,168 -

0,

0

9

5 

0,371 0,162 -0,050 0,168 

S7 Hugsar sig um áður en hann/hún svarar spurningu -0,068 0

,1

3

4 

0,369 0,246 0,064 -0,068 

S94 Á auðvelt með að bíða eftir einhverju spennandi 0,060 0

,1

4

0 

0,364 0,144 -0,060 0,060 

S29 Bíður eftir að röðin komi að honum/henni í samræðum eða 

leikjum 

-0,088 0

,1

4

1 

0,335 0,282 -0,074 -0,088 

S40 Er þolinmóð(ur) gagnvart öðrum börnum 0,097 0

,1

2

3 

0,315 0,168 0,093 0,097 

S51 Hlustar á spurningu til enda áður en hann/hún svarar henni -0,029 0

,1

9

6 

0,302 0,094 0,057 -0,029 

S41 Grípur ekki fram í þegar aðrir tala 0,090 0

,0

7

2 

0,271 0,142 -0,158 0,090 

S80 Man eftir að taka yfirhöfn eða leikföng heim með sér -0,092 0

,1

1

4 

0,191 0,071 -0,013 -0,092 

S91 Hlýðin(n 0,035 0

,0

5

8 

0,064 0,656 0,120 0,035 

S10 Fer eftir fyrirmælum -0,056 -

0,

0

2

2 

0,010 0,653 0,118 -0,056 

S25 Fylgir reglum heima 0,002 0

,0

4

3 

0,114 0,565 0,084 0,002 

S15 Hefur góða stjórn á hegðun sinni 0,288 -

0,

0

6

9 

0,076 0,558 0,005 0,288 

S19 Getur verið kyrr þegar farið er fram á það -0,136 0

,3

9

0 

0,010 0,540 0,005 -0,136 

S88 Getur setið kyrr í sæti sínu (þegar til þess er ætlast). -0,153 0

,4

1

1 

0,096 0,535 -0,102 -0,153 

S87 Er varkár -0,183 0

,2

3

3 

0,062 0,499 0,012 -0,183 

S48 Getur haldið aftur af sér þegar hann/hún má ekki hlaupa eða 

príla einhvers staðar. 

-0,083 0

,2

9

9 

0,057 0,485 -0,069 -0,083 

S58 Getur hætt að tala þegar þess er krafist af honum/henni -0,025 0

,0

9

1 

0,252 0,482 -0,015 -0,025 

S26 Heldur ró sinni þó hann/hún geri mistök -0,012 0

,0

5

1 

0,268 0,445 0,018 -0,012 

S90 Er meðfærileg(ur) 0,246 0

,0

8

0 

-0,006 0,425 0,334 0,246 

S23 Hugsar fyrst og framkvæmir svo 0,091 0

,0

8

1 

0,202 0,384 -0,070 0,091 

S12 Getur róað sig niður þegar þegar hún/hann er beðin(n) um 

það 

0,221 -

0,

0

5

5 

0,226 0,378 0,185 0,221 

S1 Hugsar sig vandlega um áður en hann/hún gerir eitthvað -0,082 0

,2

3

1 

0,062 0,375 -0,014 -0,082 

S11 Veit hvað hann/hún þarf að gera til að fá hrós fyrir -0,193 0

,0

9

7 

0,275 0,355 0,217 -0,193 

S43 Það er auðvelt að tala hann/hana til í útistöðum 0,252 -

0,

2

7

6 

0,274 0,355 0,304 0,252 

S31 Hlustar þegar talað er beint til hans/hennar -0,095 0

,2

4

6 

0,075 0,318 0,200 -0,095 

S38 Fer eftir reglum, jafnvel þótt foreldri sé fjarverandi 0,026 0

,1

7

5 

0,117 0,310 0,081 0,026 

S18 Er fljót(ur) að jafna sig þegar hún/hann hefur lent í uppnámi 

út af einhverju 

0,418 -

0,

1

1

1 

-0,051 0,095 0,570 0,418 

S65 Þegar hann/hún reiðist varir það í  stuttan tíma 0,320 -

0,

0

1

8 

0,001 0,111 0,527 0,320 

S17 Er afslappaður/afslöppuð 0,202 0

,2

1

3 

-0,175 0,292 0,343 0,202 

Viðauki VII.  Meginásaþáttagreining með hvössum snúningi fyrir 
eldri aldurshópinn (N=323)  

 Atriði 

Þáttahleðsla Þátta- 

skýring 1 2 3 4 

S57 Það þarf mikið að gerast til setja 

hann/hana úr jafnvægi 

0,89

2 

0,098 -0,258 -0,033 0,604 

S34 Þegar hann/hún er í uppnámi hefur 

hann/hún stjórn á tilfinningum sínum eins og 

reiði, gráti, áhyggjum o.s.frv 

0,81

5 

-0,046 -0,122 0,067 0,559 

S76 Er þolinmóð(ur) í mótlæti 0,81

1 

0,125 -0,065 -0,016 0,703 

S59 Hefur góða stjórn á skapi sínu 0,80

6 

-0,043 0,070 -0,029 0,661 

S71 Skiptir sjaldan skapi í mótlæti 0,79

3 

0,013 0,044 -0,074 0,629 

S86 Heldur ró sinni þótt illa gangi. 0,78

2 

0,175 -0,065 -0,115 0,627 

S75 Það þarf mikið að gerast til að 

hann/hún reiðist 

0,74

8 

-0,050 0,208 -0,131 0,647 

S89 Stoppar og róar sig þegar hún/hann 

verður æst(ur). 

0,73

1 

0,036 0,022 0,028 0,617 

S42 Þarf mikið að gerast til að hún/hann 

verði pirruð/pirraður 

0,72

3 

0,027 0,082 -0,106 0,553 

S56 Er þolinmóð(ur) þegar á móti blæs 0,69

6 

0,168 -0,080 0,012 0,576 

S77 Stoppar og róar sig þegar hann/hún 

verður reið(ur). 

0,69

0 

-0,020 0,078 0,008 0,544 

S73 Sýnir stillingu í erfiðum aðstæðum 0,68

6 

0,082 -0,179 0,203 0,565 

S24 Skiptir sjaldan skapi 0,68

4 

-0,045 0,218 -0,201 0,524 

S8 Þegar hann/hún er í uppnámi hefur 

hann/hún stjórn á hegðun sinni 

0,67

4 

-0,100 0,144 0,018 0,530 

S95 Heldur ró sinni þegar deilur koma upp 0,65

9 

-0,002 0,129 0,014 0,578 

S5 Getur hamið sig þegar hann/hún reiðist 0,63

0 

-0,015 0,155 -0,082 0,477 

S79 Fer einungis í uppnám ef tilefni er til. 0,62

6 

-0,154 -0,039 0,273 0,475 

S81 Grætur yfirleitt ekki nema tilefni sé til 0,61

3 

-0,176 -0,098 0,250 0,378 

S49 Tekst vel á við mótlæti 0,60

4 

0,089 -0,051 0,143 0,516 

S16 Þarf mikið að gerast til að hann/hún 

fari að gráta 

0,55

6 

-0,029 -0,135 0,161 0,306 

S61 Viðbrögð hans/hennar eru í samræmi 

við tilefni hverju sinni, t.d. bregst eðlilega við 

þegar lítillega er gert á hlut hans/hennar 

0,54

9 

0,019 -0,121 0,263 0,434 

S82 Getur tekið gagnrýni 0,53

0 

-0,079 -0,048 0,186 0,324 

S15 Hefur góða stjórn á hegðun sinni 0,52

3 

0,034 0,265 0,064 0,629 

S3 Hefur jafnaðargeð 0,52

2 

-0,027 0,259 -0,040 0,467 

S12 Getur róað sig niður þegar þegar 

hún/hann er beðin(n) um það 

0,50

6 

-0,138 0,329 0,059 0,510 

S85 Ef hann/hún verður pirraður/pirruð á 

hann/hún auðvelt með að leiða hugann að 

einhverju öðru 

0,50

4 

0,101 0,058 0,022 0,393 

S65 Þegar hann/hún reiðist varir það í  

stuttan tíma 

0,50

0 

-0,108 0,061 0,248 0,415 

S18 Er fljót(ur) að jafna sig þegar hún/hann 

hefur lent í uppnámi út af einhverju 

0,49

1 

-0,109 -0,009 0,230 0,328 

S45 Verður sjaldan sár vegna athafna  eða 

orða annarra 

0,48

7 

0,141 0,008 -0,185 0,250 

S62 Hefur stjórn á sér þó hún/hann sé 

hrædd(ur) eða óttist eitthvað 

0,45

4 

0,016 -0,221 0,378 0,370 

S13 Er yfirvegaður/yfirveguð 0,44

9 

0,107 0,381 -0,166 0,561 

S43 Það er auðvelt að tala hann/hana til í 

útistöðum 

0,44

2 

-0,194 0,297 0,146 0,424 

S35 Heldur ró sinni ef óvissa ríkir um 

eitthvað í framtíðinni 

0,31

3 

0,254 -0,043 0,125 0,317 

S33 Þegar hún/hann er reið(ur) gengur 

hún/hann í burtu í stað þess að lenda í átökum 

0,31

0 

-0,143 0,286 0,063 0,244 

S40 Er þolinmóð(ur) gagnvart öðrum 

börnum 

0,30

4 

0,090 0,296 0,031 0,404 

S20 Er róleg(ur) þó hún/hann hræðist 

eitthvað 

0,29

2 

0,081 -0,090 0,292 0,262 

Viðauki VII-frh.  Meginásaþáttagreining með fjórum þáttum. Eldri hópur (N=323) 

 
 Atriði 

Þáttahleðsla 

 1 2 3 4 Þátta

-skýring S54 Hefur gott úthald við vinnu verkefna eða í leikjum sem 

krefjast mikillar einbeitingar 

0,018 0,952 -0,146 -0,080 0,68

4 S4 Getur haldið athygli lengi við sama verkefni þegar til þess er 

ætlast 

-0,051 0,918 -0,058 -0,040 0,68

7 S69 Getur haldið sig lengi að verki eða leik án aðstoðar/afskipta 

fullorðinna 

0,133 0,811 -0,141 -0,087 0,57

0 S6 Heldur athygli lengi -0,005 0,788 0,005 0,029 0,64

9 S47 Er einbeitt(ur) -0,086 0,778 0,065 0,064 0,66

0 S21 Á auðvelt með að halda einbeitingu við verkefnavinnu eða 

annað 

-0,026 0,740 0,061 0,016 0,60

3 S92 Er vandvirk(ur). -0,147 0,739 0,056 0,081 0,55

3 S30 Getur setið lengi og leikið sér -0,018 0,690 0,083 -0,097 0,46

6 S83 Heldur athygli við það sem hann/hún er að gera þrátt fyrir 

truflun, t.d. af tali, bílum sem aka hjá o.s.frv 

0,128 0,659 -0,031 0,010 0,52

9 S36 Vandar sig við það sem hann/hún gerir -0,140 0,658 0,047 0,108 0,46

1 S2 Getur leitt hjá sér smávægilega truflun 0,161 0,533 0,058 -0,043 0,43

6 S63 Er fljót(ur) að ná einbeitingu aftur eftir truflun 0,182 0,532 0,024 0,101 0,55

4 S74 Getur setið kyrr og hlustað þegar ætlast er til þess 0,022 0,509 0,241 0,127 0,63

3 S88 Getur setið kyrr í sæti sínu (þegar til þess er ætlast). 0,020 0,455 0,362 0,022 0,60

4 S55 Man eftir að gera þegar röðin kemur að honum/henni (t.d. í 

leikjum). 

0,034 0,433 -0,048 0,203 0,32

2 S50 Á auðvelt með að halda sig við eitt umræðuefni þegar það á 

við 

0,047 0,403 -0,062 0,396 0,49

4 S51 Hlustar á spurningu til enda áður en hann/hún svarar henni -0,021 0,295 0,230 0,277 0,45

4 S94 Á auðvelt með að bíða eftir einhverju spennandi 0,202 0,222 0,181 0,125 0,38

1 S91 Hlýðin(n -0,095 -0,165 0,937 0,136 0,71

9 S44 Það fer lítið fyrir honum/henni 0,173 0,037 0,747 -0,369 0,56

5 S10 Fer eftir fyrirmælum -0,084 -0,120 0,725 0,193 0,50

1 S70 Er róleg(ur). 0,200 0,091 0,710 -0,311 0,61

3 S25 Fylgir reglum heima 0,024 -0,142 0,684 0,166 0,50

1 S48 Getur haldið aftur af sér þegar hann/hún má ekki hlaupa eða 

príla einhvers staðar. 

-0,082 0,135 0,670 -0,006 0,50

3 S38 Fer eftir reglum, jafnvel þótt foreldri sé fjarverandi -0,145 0,005 0,619 0,209 0,43

7 S26 Heldur ró sinni þó hann/hún geri mistök 0,077 -0,010 0,610 0,039 0,46

2 S90 Er meðfærileg(ur) 0,225 -0,027 0,590 0,029 0,57

7 S84 Er stillt(ur) innan um önnur börn -0,018 0,150 0,578 -0,007 0,45

2 S58 Getur hætt að tala þegar þess er krafist af honum/henni 0,098 0,040 0,557 0,109 0,52

5 S87 Er varkár -0,114 0,120 0,536 0,050 0,33

4 S19 Getur verið kyrr þegar farið er fram á það 0,005 0,282 0,526 0,043 0,60

3 S1 Hugsar sig vandlega um áður en hann/hún gerir eitthvað -0,093 0,189 0,419 0,170 0,37

8 S52 Getur slakað á og hvílt sig 0,008 0,272 0,417 0,109 0,50

6 S17 Er afslappaður/afslöppuð 0,350 0,165 0,382 -0,132 0,51

9 S23 Hugsar fyrst og framkvæmir svo -0,124 0,252 0,367 0,307 0,50

4 S97 Er þolinmóð(ur) þó að hún/hann fái ekki strax það sem 

hún/hann vill 

0,280 0,051 0,364 0,140 0,52

1 S29 Bíður eftir að röðin komi að honum/henni í samræðum eða 

leikjum 

0,068 0,076 0,353 0,18 

 

 

 

 

 

 

3 

0,34

3 S41 Grípur ekki fram í þegar aðrir tala 0,195 0,169 0,327 0,007 0,38

1  

Viðauki VII-frh.  Meginásaþáttagreining með fjórum þáttum. Eldri hópur (N=323) 

 
 Atriði 

Þáttahleðsla 

 1 2 3 4 Þátta

-skýring S22 Veit fyrir hvaða orð og athafnir hann/hún fær skammir fyrir -0,017 0,083 0,051 0,617 0,47

6 S46 Tekur eftir því þegar það sem hann/hún gerir eða segir veldur 

ánægju hjá börnum 

0,030 0,048 -0,071 0,611 0,38

4 S67 Veit eða skilur þegar hegðun hans/hennar veldur neikvæðum 

eða jákvæðum viðbrögðum hjá börnum 

0,153 0,146 -0,079 0,587 0,54

0 S32 Talar um tilfinningar sínar við einhvern sem hann/hún 

treystir 

-0,015 0,135 0,010 0,522 0,37

2 S11 Veit hvað hann/hún þarf að gera til að fá hrós fyrir -0,081 -0,058 0,193 0,511 0,30

3 S60 Skilur afleiðingar athafna sinna eða hegðunar 0,108 0,092 0,111 0,507 0,50

7 S78 Er leið(ur) ef hann/hún segir eitthvað sem særir aðra. 0,134 -0,273 0,223 0,498 0,33

4 S93 Veit og skilur að sumt (t.d. hegðun eða tal) getur truflað eða 

pirrað aðra (börn eða fullorðna) 

0,057 0,262 0,036 0,449 0,49

4 S14 Veit og skilur hvenær rétt er að láta í ljós tilfinningar sínar, t.d. 

áhyggjur, reiði, gleði 

0,298 0,107 -0,019 0,407 0,47

0 S31 Hlustar þegar talað er beint til hans/hennar -0,045 0,216 0,287 0,308 0,44

0 S7 Hugsar sig um áður en hann/hún svarar spurningu -0,062 0,233 0,145 0,299 0,29

4 S80 Man eftir að taka yfirhöfn eða leikföng heim með sér -0,050 0,229 0,042 0,249 0,18

1 S96 Hugsar um afleiðingar þess sem hann/hún gerir áður en 

hann/hún framkvæmir 

0,151 0,225 0,220 0,236 0,48

9  

 

 

 

 

 

 

 

 

 

 

 

 

 

 

 

 

 

 

 

 

 

 



  

 71 

Viðauki VIII.   

Yngra úrtak: Niðurstaða samhliðagreiningar og fylgni milli þátta 

 
 
 
 
 
 

 
 

Mynd.  Niðurstaða samhliðagreiningar fyrir yngra úrtak (N=298) 
 
 
 
 
 
 

Fylgni á milli þátta: Yngri hópur (N=298) 

Þættir 1 2 3 4 5 

1: Skaplyndi -     

2: Athygli 0,500 -    

3: Hegðunarstjórn 0,526 0,599 -   

4: Hugræn stjórn 0,649 0,644 0,568 -  

5 0,148 0,237 0,126 0,207 - 

Viðauki IX.   

Eldra úrtak: Niðurstaða samhliðagreiningar og fylgni milli þátta 

 

Mynd.  Niðurstaða samhliðagreiningar fyrir yngra úrtak (N=298) 

 

 

 

 

Fylgni á milli þátta og áreiðanleiki: Eldri hópur (N=323) 

Þættir 1 2 3 4 Áreiðanleiki 

1: Skaplyndi -    0,966 

2: Athygli 0,606 -   0,943 

3: Hegðunarstjórn 0,680 0,676 -  0,938 

4: Hugræn stjórn 0,546 0,596 0,537 - 0,885 

 

 


